
        “Tameṭṭut d tayemmat n ugama yeddren “1, tafyirt-a teskanay-d azal n tmeṭṭut  deg 

tmetti taqbaylit, yaεni tawuri n tyemmat i cudden γer tmeṭṭut maci d tin n terrbiyya d userbu n 

tarwa-s, maca tεedda tilist-a ar tin akk n tudert n ugama.  

           Tikti-ya trennu deg wazal n tmeṭṭut deg tmetti-s, teskanay-d lketra n twuriwin d 

leqdicat I txeddem. Tilin-is d tayemmat n wayen akk yeddren deg ugama ama d amdan, d

aγersiw, d imγi yerna ula n wakal yemmal-d aya. 

          Ameslay γef usentel-a, tameṭṭut d leqdicat-is, ur nezmir ara as-neg tilas deg yiwet n 

tezrawt.  Γef sseba n waya, deg leqdic-a ad neεreḍ ad d-nemmeslay kan γef lxedma n tmeṭṭut 

deg wannar n yideqqi, yaεni ad d-nessken tilin –is d yemma-s n wakal. 

          Tameṭṭut taqbaylit, tezga tbedd ɣef uxxam-is di yal tama, ama daxel neɣ berra, seg 

usewwi d tarbiyya n yigerdan ar lxedma n yigran d tbeḥyar rnu fell-as lxedma n lmal d 

tkessawt-nnsen. Maca ɣas yettuqet fell-as leqdic teḥres akken ad tefk kra seg wakud-is ɣas 

ulamma tikwal s tikkurḍa (tikkurḍa n lweqt) akken ad teldi tawwurt i usnnulfu d usebdeε deg 

taɣulin-nniḍen wa ad tesken tizemmar-is deg uḥric n tẓuri am lxedma n taḍut, lebni n 

yideqqi…atg

           Tamezwarut leqdic-a ad d-yawi ɣef  teγsar d yiskiren lebni n yisufar n yideqqi deg 

taddart n Aγdir sgmi ara ad d-yeddu d akal seg umɣuz alma ibedd d aqennuc; tis snat ɣef 

1
MAKILAM, 1996, la magie des femmes kabyles et l’unité de la société traditionnelle, Edition l’Harmattan,

« La femme est la mère de la nature » asb 57.

yizamulen d yizerrigen i yettrusun ɣef yisufar n yideqqi; ad yekfu s umeslay γef ubeddel 

anmetti I d-yeḍran ɣef  lebni n yideqqi deg taddart n Aɣdir. 



Aḥric amezwaru  



Aseteqsi agjdan d

yifrdisen n tesnarrayt

Tazwert

   Yal leqdic ussnan ilaq ad ibedd ɣef tarrayt ara yessiwḍen amussnaw ɣer yiswan n 

tezrawt-is. Deg uḥric-a ad d-nemmeslay ɣef yesteqsiyen n leqdic-nneɣ, ɣef tmental n ufran n 

usentel d wallalen i nesseqdec i wakken ad d-negmer isallen ɣef leqdic n ufexxar ɣer tlawin n 

taddart n Aɣdir. 

I-1-Asteqsi agejdan n tezrawt:

Afexxar neγ ideqqi d yiwen n leqdic aqbur i nezmer ad naf deg waṭas n tamiwin n 

umaḍal. Yerza s umata lebni n yijeqḍuren d wallalen i yesseqdac wemdan deg uxxam am 

wayen yerzan allalen n usewwi, wid n ujmaε n waman, isufar n wucci d wid n ucebbeḥ n 

uxxam. Tilawin n tmura I d-yezzin I yilel agrakal, tid n Tefriqt n ugafa ,ttwassnent seg

uzramezruy s leqdic n ufexxar.

Lebni n yideqqi maci kan d yiwen n leqdic yettwaxxessen am win n uheddad. yezmer

ad yili d yiwen n ccγel gar lecγal n tlawin .Yal tameṭṭut ilaq ad tebnu ijeqḍuren ara tesseqdac 

yal ass.

Ayen yerzan timetti taqbaylit, d tilawin i yettwassnen s umata s lebni n yideqqi, aya I

lmend n wayen i d-yeddan deg wayen uran kra n yimyura i yerran tiṭ γer usentel-a , gar-asen: 

Makilam deg udlis i texdem ɣef lxedma n yideqqi, teglem-d s telqey assaɣ iqwayen nezzeh 

gar tmeṭṭut d wakal d tneqiḍin deg-i ttemcabin. Γef wakal tenna-d « teskanay-d taεebbuḍt n 

umaḍal anisi i d-yettas d wanisi I d- tettlal tudert, am tmeṭṭut.”1Anamek n waya d akal I

yettakken tudert i yal taɣawsa deg umaḍal, d netta i d azar n tudert degmi i d-yettak ayen 

1
MAKILAM, op .cit, « elle représente le ventre du monde d’où vient et nait la vie, semblable à la femme. » ,

Asb 29

sways yettidir umdan d uɣersiw, ɣef tikti-ya yakan n wassaɣ yellan gar umdan d wakal 

amnadi Genevois H deg udlis i yexdem ɣef leqdic n tmeṭṭut taqbaylit igmer-d kra n yisallen d 

yixemmimen deg tmurt n leqbayel gar asen: “nettwaxleq-d seg wakal,; nettεici deg 

wakal ;nenṭel deg wakal.”2

Seg tneqiḍt-a yakan i tbeddu twuri n tmeṭṭut, i lmend n wayen tura  Makilam “…d tameṭṭut it-

yecban it-iceɣben,  it-iḥerrzen”3 , ayen i d-yeskanen belli ama d tameṭṭut neɣ d akal yal yiwen 

ila assaɣ d wayeḍ, assaɣ-a yettbin-d deg yiskiren i tsdukkul tmeṭṭut d lebni n yideqqi. 

          Taddart n Aγdir, ur temxalaf ara γef temnaḍin n Leqbayel iγef i d-mmeslayen imnuda-

ya.  Dγa ula deg taddart-a, lxedma n yideqqi tella seg zik,  d lejyal imenza i tt-yeǧǧan.  

Γas akken ass-a yella uwexxer, s lmgirda γef wamek i tella zik, γef lxedma n yideqqi maca 

mazal llant tid i as-yessnen, tid i yeṭṭfen deg-s acku tamezwarut d afaris n ufus yerna icudd γer 

yidles n temnaḍt-a. 

           Γef waya, asteqsi agejdan deg tezrawt-a ad ibedd ɣef yiwet n tikti tamatut  ta d azal i 

tettak tmeṭṭut i wayen i txeddem s ufus-is. 

Tikti-ya  ad tessefruri yid-s kraḍ n yisteqsiyen igejdanen ara inejren abrid I tririt ɣef ugnu n 

tezrawt-a

1- Amek i d-yettili leqdic n yideqqi seg mi ara ad-yeddu d akal alma yegrurez d

aqennuc?

2- D acu-ten isekkiren d yixemimen i icudden ɣer leqdic n yideqqi? D acu i d anamek  I 

sen-tettak tmeṭṭut n Aɣdir? 

2
GENEVOIS. H. 1969, La femme kabyle, les travaux et les jours ,F.D.B nº103,asb 59.

3
MAKILAM, op. cit. « … c’est la femme semblable à elle qui se prêtait à s’en occuper et à la soigner », asb 58.

3- S utikki ɣer wayen i d-tenna Makilam “Tira talqayant n tlawin tiqbayliyin , d tameslayt

tuntit i tettemsawaḍ d wakal zeddigen. i d-yemmalen yiwet n taywelt ur nelli ara d taẓrayant, 

ur nettwagzay ara, maca d tin yettwameslayen s tsusmi i tlawin i tt-yessemrasen, daɣen i tt-

yettwalin.” 4

Ad d-nesteqsi ma s tidett ajeqdur n yideqqi teḥseb-it tmeṭṭut d taferrawt tamellalt deg wacu 

ara ad tesken wa ad d-temmslay ɣef tudert-is d yiḥulfan-is s wudem arusrid? 

4- D acu i d-yessegra ubeddel anmetti deg taddart n Aɣdir ɣef lxedma n ufexxar? Iwacu 

tilmezyin n taddart-a wexxrent ɣef  lxedma n ufexxar? 

I-2-Iferdisen n tesnarrayt:

I-2-1-Timental n ufran n usentel:

        Afran n leqdic  ɣef lxedma n ufexxar yella-d asegri n waṭas n tmental, timental-a s 

timmad-nnsent cuddent  ɣer sin n yiḥricen, amezwaru d win I cudden ɣer tudert-iw n yal ass, 

wis sin icudd ɣer leqdic ussnan degmi tazrawt-a n master II. 

a-Ayen I cudden ɣer tudert-iw n yal ass: 

           Tamezwarut: taɣawsa tamezwarut iyi- ǧǧan ad nadiɣ deg uḥric n ufexxar d tadra-inu 

seg yiwet n twacult n yimrabḍen, anda tilawin ur teffɣent ara iman-nsen ayen itent-yeǧǧan ur 

xeddment ara ideqqi, dɣa deg temnaḍt-a timrabḍin caεent s uẓeṭṭa, ɣef waya riɣ ad rzuɣ  ɣer 

yiwet n taddart n Leqbayel i d-yezgan rrif n taddart-iw iwakken ad zreɣ lxedma n kra n leqdic 

d amaynut imi ur d-kkireɣ ara fell-as. 

4 Makilam, cité par H. Ch, X . H, 2005, « iriten n tmaziɣt ɣur tmeṭṭut , ismawen d twuriwin-nnsen », sbr 7 

            Tis snat: ccbaḥa d sser sεan ijeqduren n yideqqi, jebden-iyi-d iwakken ad weḥḥdeɣ 

deg-sen ladɣa deg yizerrigen d yizamulen i tesrussu tmeṭṭut n taddart n Aɣdir ɣef yijaqduren-

is, aweḥḥed-a yesnerna-d deg-i yiwen uḥulfu  ad zreɣ anamek uffir i ila yal azamul. 

             Tis kraḍ:  tilin n tdukkli n Adrar n ffad deg tɣiwant n Ayt Smaεel, tesnerna deg wazal 

n leqdicat n tlawin n zik ladɣa ayen iεnan ideqqi, aya yesbiyyin-it-id tifaskiwin i 

yettwaxdamen fell-as, anda ad serεen imḍebbren n tdukkli lesnaf yemgaraden n isufar n 

yideqqi I inebgawen I d-irezzun seg yal tiɣmert. Tifaskiwin-a ttilint deg unebdu. 

b-Ayen yeqqnen ɣer unnar n tusna : 

          Tamezwarut: Asnerni n tezrawin ɣef tmurt Leqbayel n Ssaḥel, imi drus n tezrawin 

yettxedmen fell-as.

           Tis snat: Asentel n tezrawt-a d win ilan assaɣ d tlawin, dɣa leqdic deg-s ad d-yeskken 

deg tmeṭṭut tasmaεlit assaɣ i tla kud d wakal mi iten-yecrek aṭas n umcabi yerna ad d-yessken 

deg-s tama n usnelfu d tẓuri. 

            Tis kraḍ: Ass-a deg taddart n Aɣdir, meḥsub lḥerfat i txeddem tmeṭṭut n tmetti tansayt

ḍefrent abrid n nnger, ayen iyi- ǧǧan ad rreɣ lwelha-w I usentel-a akken ad nadiɣ ɣef  tmental 

n ubeddel-a anmetti.



Aḥric amzwaru: Asteqsi agegdan d yiferdisen n tesnarrayt

16

I-2-2-Iswan n tezrawt:

Tigin n tezrawt-a tella-d ilmend n yiswiyin iferzen, wi d:

1-Asissen n yiwen n ssenf n tẓuri, i txeddem tmeṭṭut n tmetti tansayt, i d-yeggran ar ass-a deg 

tmurt n leqbayel.

2-Asbiyyen n unamek uffir n yiskiren d wansayen i cudden ɣer lxedma n ufexxar degmi yal 

taɣsert  tla lfal. 

3-Anadi ɣef yizamulen s wayes tettcebbiḥ tmeṭṭut ijeqduren n yideqqi d unamek uffir i ila yal 

azamul.

4-Asbiyyen n tmental n ubeddel anmetti i d-yeḍran  ɣef  lḥerfa-ya. 

I-2-3-Asissen n n temsulɣa: 

         Deg leqdic-a, tagmert n yisallen ɣef ufexxar tebna ɣef tsastanin, yal yiwet tella-d ilmend 

n wakud iyi-d-tefka yal tamsalɣut d tzemmar-is I tririt ɣef yisteqsiyen. 

Tasastant tella-d  d tlawin kan, acku d leqdic unti, yerna asteqsi iḥuza timecṭaḥ d temɣarin. 

Isemawen n

temsulɣa 

Leεmer-

nnsent

Aswir n

tɣuri 

Ayen i d-yeḍran deg temlilit 

Z . Σ 51 n

yiseggasen

D tameṭṭut n 

uxxam, ur teɣri 

ara

● Ameslay s telqey ɣef tiɣsar n lebni seg 

tazwara armi d taggara,

● Tessken-iyi-d isufar i tebna  yakan s 

ufus-is,

● Ameslay-id ɣef yizamulen swayes 

tcebbeḥ iqbucen-nni, tsemma-d yal yiwen 

seg-sen.

●Asebded n sin n yisufar (tabuqalt d 

tqessult ),  zdat-neɣ.

K . Σ, 66 n

yiseggasen

Ur  teɣri  ara ●Ameslay ɣef waddad n tudert n zik d 

wayen txeddem tmeṭṭut ladɣa aẓeṭṭa d 

ufexxar.

●Amek i d-yettili useqdec n yisufar n 

yideqqi zik, ama deg useqdec n yal ass

neɣ deg tmeɣriwin, d ssbuε n teslit(ayen 

icudden ar leεwayed n tmeɣriwin).  

●Ameslay ɣef wamek i d-yettili lebni n 

yeqbac.

●Nwala ayen i tebna yakan tibuqalin, 

tiɣezzalin, timeḥlebin, tisefsit…atg, 

allalen ssemrasen deg ssenεa n ufexxar 

am umeccar, tameḥart, tamadunt, 

taεellamt, rrqem akk d umsed ( ablaḍ 

rrqem). Timlilit d Massa K . Σ, tella-d deg 

uxxam-is.

S. H 59 n

yiseggasen

D tameṭṭut n 

uxxam, Ur

●Ur d-nwwi ara s ɣur-s amaynut s 

lemgirda i wayen i d-gemreɣ yakan, dɣa 

teɣri  ara di tazwara nerza ɣer takna-s  Σ .X , imi ur 

tt-nufi ara deg uxxam nesteqsa-tt deg

umkan-is.

B . N 69 n

yiseggasen

D tameṭṭut n 

uxxam, ur teɣri 

ara

●Ameslay ɣef leḥmala-s i yideqqi degmi 

tettaf deg-s dehhu d tumert, i lmend n

yimeslayen-is tbennu-d alma d 15 d aqbuc

i wass.

●Ameslay ɣef  teɣsar n usebded n yal 

aqennuc, yerna s telqey acku tiɣsar 

mxalafent seg uqennuc ar wayeḍ,  

●Ameslay ɣef yizamulen akk i tessemras 

deg rrqem n yisufar i d-tbennu.

C . W 69 n

yiseggasen

D tameṭṭut n 

uxxam, ur teɣri 

ara

Ameslay ɣef teɣsar n lebni, tenna-d zik 

nella nettemqamar ugar-anteɣ (nettat d 

tlawin-nniḍen) anta ara ad d-yebnun ugar 

n tayeḍ, anta ara icebbḥen aqennuc-is axir 

n tayeḍ, seg wawalen-is i d-nukez d akken 

lebni n ufexxar ila azal meqqren nezzeh

ɣer tlawin n taddart « Aɣdir ». 

Maca ass-a ur tbennu ara acku ur

tsekked ara akken ilaq, ihi teḥbes acku 

afexxar yuḥwaj aḥekker, asegrurez d 

ttqen .

B S 80 n

yiseggassen

D taḥajet, tesεa 

tamusni

meqqren deg

lḥadit n nnbi d 

wawal n Rebbi

●Ameslay ɣef lfalat n yideqqi d sebba mi 

i ten- xeddmen.

B . F d taslmadt deg

uɣerbaz 

alemmas

●Isteqsiyyen llan-d s yiswi n unadi ɣef 

tmental n ubeddel anmetti.

A.F 70 n

yisseggasen

 D tameṭṭut n 

uxxam, ur teɣri 

ara .

●Ameslay ɣef lfalat d leεwayed i cudden 

ɣer lxedma n yideqqi. 

B-F 24 n

yiseggasen

aswir wis 9

deg uɣerbaz 

alemmas, tga

tanant ɣef 

lxedma n

lgaṭu.

●Ameslay ɣef ssebba n uwexxar n 

teḥdayin n wass-a ɣef ulmad n lebni n 

ufexxar.

B-CH 29 n

yiseggasen.

D taxeddamt

deg L’apc n

Ayt Smaεel. 

●Ur tessin ara ad temsel ideqqi. 

Ameslay ɣef ssebba n uwexxar n teḥdayin 

n wass-a ɣef ulmad n lebni n ufexxar. 

D-Z 26 n

yiseggasen.

D taxiyyaḍt ●Ur tessin ara i lxedma n yideqqi, 

tettwali-t d almud ur as-d-igellu ara s

nnfeε. 

Ameslay ɣef ssebba n uwexxar n teḥdayin 

n wass-a ɣef ulmad n lebni n ufexxar. 

T-S 20 n

yiseggasen.

D tanelmadt

deg tesdawit.

●Werǧin tmeyyez ad texdem ideqqi. 

Z-B 20 n

yiseggasen.

D taqcict

yeqqimen deg

uxxam.

●Ur tebɣi ara ad telmed ideqqi, tettwali-t 

d taɣawsa ur nesεi adeg deg zzman-a.

D-CH 32 n

yiseggasen

D taqcict

yeɣran 

tamaziɣt deg 

tesdawit.

● tḥemmel ayen yellan d ansay, tessen 

aẓetta, maca ur tessin ideqqi. 

I-2-4- Tagmert n yisallen :

         Am akken i nessezwer yakan ufella, tagmert n yissalen ɣef ssenεa n ufexxar d afaris n 

kra n tsastain, d tasastant tazgnusridt5 ay d tarrayt i nessexdem mi nerza ɣer unnar, rnu ɣur-s 

annay usrid *6 s lmendad n ummuɣ n yisteqsiyen i d-yellan ilmend n turdiwin d yiswiyin n 

leqdic, rnu ɣur-s aɣmis n unnar. 

5 Entretien semi-directif
6 Observation direct

Nefren--d leqdic s tasastant tazegnusridt i lmend n tmental-a :

 Tamzwarut, d tarrayt-a ara d yesnernin inaw deg umeslay n temsulɣa. 

 Tis snat, i waken ad nakez akken iwata tiririyin n temsulɣa i waken ad nessegmu ugar 

timusniwin ɣef usentel-a. 

 I waken yal tamselɣut ad d-mmeslay s tlelli ɣef ayen akk I tessen deg usentel n lxedma 

n ufexxar deg taddart-a.

Ma d annay usrid, nessemres-it deg tegmert n yissallen iwaken ad nẓer s wallen, ad nwali srid, 

zdat-neɣ amek i d-yettili leqdic deg tẓuri yecban ta. Dɣa mi ara ad nwali srid ara nakez 

anamek ugar, akken ara ad d-negmer isallen ugar.

        Asemres n uɣmis n unnar yella-d i wakken ad naru deg-s s telqey ayen akk i nwala d 

wayen I nexdem deg unnar.

I-2-5-Uguren I d-nemlal:

1-Lexsas n yidlisen yettwaxedmen ɣef yideqqi deg temkerḍit n tesdawit, ayen i aɣ-yeǧǧan, ad 

nadi berra i tesdawit.

2-Ugur n usuqqel seg tutlayt tafransist ar tmaziɣt, imi ilaq ad d-naf awalen yettwassnen , i 

sehlen i lefhama.

3-Ur nessaweḍ ara ad d-nawi tiririt tusridt i yiniumak n yizamulen, ladɣa wid icudden ɣer 

tuzzuft.

4- Kra n yiriten ur nessaweḍ ara ad ten-id-nessegzi. 



Aḥric wis sin 



Asissen n

Tazwert:

          Anadi deg wannar n yidles n kra n ugdud, akken, anda  yebɣu yili deg umaḍal ilaq as-

ttwigent tilas akken ad d- yeglu s yisallen iseḥḥan, rnu ɣur-s akken ad yesbεed umnadi isallen 

i d-yewwi  ɣef usmatu.

S Utikki ɣef ulugen-a, neεreḍ ad neg tilas i yisallen ara ad d-yeddun deg ufaris-a, aya s tuqqna 

n yisallen srid ɣer taddart anda i nexdem tasastant, ta d taddart n Aɣdir. 

            Imi leqdic ur yettili ara d akemmali war ma nessuk-d awal ɣef taddart n Aɣdir, xas 

ulamma maci s telqey, acku ɣef wamek i aɣ-d-iban deg wannar ameslay ɣef taddart-a yezmer 

ad d-yili d tazrawt i iman-is. Deg usissen n taddart ad d-nemmeslay ɣef tneqqiḍin-a: tarakalt, 

tadra, agama, tameslayt, idles, akk lxalat n taddart-a.

II-1 Tarakalt d uglam n taddart:

          Taddart n Aɣdir d yiwet gar tudrin I yesdukkel lεerc n ayt Smaεel. Wa (lεerc n ayt 

Smaεel), yezga-d deg usammar n lwilaya n Bgayet,” …seg Dergina armi d takcumi n Chabet

El Axra, i yettwasnen s yisem n « Gorges n Kherrata », ɣef tama tayeffust n ubrid aɣelnaw 9 

yettawin seg Bgayet ɣer Sṭif, dina ay yella lεerc n Ayt Smaεel.”1 Yezzi-yas-d seg ugafa

taɣiwant n Aweqqas  d Tizi n Berber, seg usammar taɣiwant n Yiderginen, seg umalu zzin-as-

d Ayt Tizi yettabaεen lwilaya n Sṭif ma seg unẓul tesεa tilisa d Xerraṭa.2

1
Nehali. D, 2005, Etude comparative de deux parlers berbères d’Algérie Ayt Embarek (kabyle) et Ayt Frah

(chaoui), tazrawt n magister, « …de Darguinah jusqu’à l’entrée du Chabet El Aqra, plus connue sous le nom des

« Gorges de Kherrata », à droite de la route nationale RN 9 qui mène de Bougie à Sétif, se trouve le territoire de

la tribu des Ayt Smâïl . » sbr15 .

2 Kh .N, R .L, 2005, «  Tazrawt tasnalɣamkant n umawal n tgelwatin deg temnaḍt n Ayt Smaεel »,tazrawt n 
taggara n turagt, sbr11.

           Taddart n Aɣdir tettafar taɣiwant n ayt Smaεel, tesεa tilisa akk snat n tuddar i yettikkin 

i tɣiwant n Ayt Smaεel yakan, ti d taregrart akk d Bumejber.

3takarḍa –ya teskan-d taɣiwant n Ayt Smaεel d tudrin-is.

3
D. N, 2005, Etude comparative de deux parlers berbères d’Algérie Ayt Embarek (kabyle) et Ayt Frah (chaoui),

sbr 169.

Abrid yettawin ɣer taddart –a d abrid n baylek, yettwaxdem s wakal kan, maca wessiε-it mliḥ 

yezmer ad yesεeddi wa ad d-yawi tikerrusin rnu ad yessegri kra n umkan i umsebrid. Abrid-a 

yessakser, anamek n waya abrid ɣer taddart d taksart ur yelli d tasawent, taneqqiḍt-a i win 

yerran lwehla-as tessissin-d anamek n yisem i tla taddart-a. Ma nmuqqel deg wawal Aɣdir ad 

t-naf yekka-d seg umyag  ɣder, aẓar-is ΓDR, amyag ɣder deg tmeslayt tasmaεlit yemmal-

dayen iḥedren s tenmegla I wayen yeεlayen, sya nezmer ad d-nini belli awal n Aɣdir yemmal-

d amkan iɣedren, iḥderen, ur neεlay ara, aya d ayen i nezmar ad nefhem seg usuddes n wawal, 

ma d ayen i d-yettbanen deg ugama, anamek n waya ayen i d-yettbanen deg tmuɣli ad nini 

daɣen yesεa anamek n umkan ur neεlay ara, acku tamezwarut taddart-a maci d adrar, d luḍa 

ma d tiddura i as-yezzin  εlay-itent zgant-d deg udrar.

            Γef tama tayeffust n ubrid tella terga teddun deg-s waman dima ɣas deg wussan 

unedbu qessiḥen, ssexdament imezdaɣ i wakken ad sswen tibeḥyer-nsen “Tamnaḍt n Ayt 

Smaεel tettwassen  s yiɣbula n waman akk d lhawa semḍen.”4

Wa d abrid agejdan, maca gar yixxamen llant kra n tberdatin meẓẓiyyen, i tent -yessnen ala 

imezdaɣ d wid yestaqqaten tirza ar din.

            Ixammen llan deg yal tama, ama nnig ubrid neɣ ddaw-as. Imezdaɣ deg taddart-a εellan 

deg lbenyan ssaggten deg ucebbeḥ n yixxamen, meεna xeddmen tibeḥyar d lmal  ɣef yidisan n 

yexxamen yakan, ayen yeǧǧan tizegzewt ad tessaweɣ deg yal amkan, sya ad nakez d akken 

akal deg temnaḍt-a yelha I tfellaḥt. ma d ayen yeεnan ccjer ayen yellan s lketra akkya d 

tigrurin( ttejra n tbexsisin), iεricen n tẓurin, akermus akk d uzemmur “agrur d uzemmur yeṭṭef 

azgen ameqran deg yiɣeggaden”5 Ma deg tbeḥyar ad naf at taddart xeddmen lesnaf n lxeḍra 

yemxalafen, lebsel, tiskert, tiqrarucin, lubiya, …..atg, xeddmen daɣen ddexxan, Wa xeddmen-

it lxalat znuzunt-it.

4
In la revue de la 3eme édition du festival de poterie traditionnelle, « Ait Smail, terre, eau, feu et beauté des

femmes », association culturelle Adrar n Fad, juillet 2010. « La regain d’ait Smail, est réputée pour les vertus de
ses fruits, de ses sources d’eau mais aussi de son air frais »
5 Idem, « Des figueraies et des oliveraies occupent la quasi-totalité des terrains, … »

              Ixxamen deg taddart n Aɣdir, meqqraben wa ɣer wa, am akken daɣen ad naf kra n 

twaculin yemxalafen deg nnekwa zedɣen lḥiḍ ar lḥiḍ.

Tiwaculin izedɣen deg taddart-a d ti: xaldi  umi qqaren at xaled, zutat umi qqaren Iεetmanen, 

buceεla umi qqaren at bucbaḥ, bekuc umi qqaren at wakkuc, at twati, jemεun umi qqaren 

iεezzuzen, Zemuri umi qqaren izeɣmar. 

II-2- Tadra n Ayt Smaεel :

                Ayt Smaεel d lεerc meqqren nezzeh , yella yezdi sḍis n tudrin, Ayt Σbella, Ayt 

Tεisiwt, Ayt Mebarek, Ayt Σli Umḥend, Ayt Idris d Ayt Tsexriwt.

“ Tamacahut i d-yewwi  H. Genevois, tḥekku-d belli Ayt Smaεel,… , tarwa n Si Smaεel, i d-

yusan acḥal aya sg Saqiya lḥemra ."6 i d-yezgan gar Lmerruk d Muriṭaniya. Argaz-a yezdeɣ 

talemmast n lεerc, yeǧǧa-d sḍis n warrac, Σbella, Σisa, Mbarek, Σli, Idris  d tarwa-s seg 

tmeṭṭut tamezwarut, dɣa tudrin n Ayt Smaεel twasemman-tt ilmend n yismawen n tarwa n 

Smaεel, ma d At tsexriwt teddem isem-a ilmend n tmeṭṭut n Smaεel tis snat lasel-is n At Sxer 

n lεerc n At Σidel.

         Send 1948, lεerc n Ayt Smaεel yeṭṭafar Aweqqas, seg 1948 d asawen yuɣal yisem-is 

“taɣiwant n Taskeryut”, maca deg 1984 taɣiwant-a tebḍa ɣef snat n tɣiwanin-nniḍen ti d 

taɣiwant n Taskeryut d tɣiwant n Ayt Smaεel.

6 D. Nehali . op .cit « La légende, rapportée par H. Genevois, raconte que les Ayt Smâïl , dont font partie les Ayt

Embarek, descendent de Si Ismaïl, venu il y a de cela fort longtemps de la lointaine et prolifique Saguiat El

Hamra. » Sb15 .

 II-3-Awal ɣef tlawin n temnaḍt-a:

          Ayt Smaεel d tamurt n yidurar, xas akken llan deg-s yisufar n tudert yettwasmehzen 

maca imezdaɣ-is ur serriḥen ara i kra n wayen ilan assaɣ akk d temεict n zik, aya d ayen i d-

yettettbinen deg lwelha tamezwarut mi ara yerzu uberrani ar taddart.

           Lxalat deg temnaḍt-a ttfent deg tid n zik i d-ǧǧant tmezwura, annect-a yesbiyyin-it-d 

atas n tɣawsiwin gar-asent:

- Tuget n lxalat n Ayt Smaεel mazal ar ass-a sεant lkanun deg yexxamen, deg-s i 

ssewwayent aɣrum, xeddment deg-s diɣen ifelfel.

- Tterbiyya n lmal d tyuẓaḍ.

- Azeṭṭa d lxedma n ufexxar d sin n leqdicat i yeddren deg temnaḍt-a ilmend n tilin 

yerna s tuget ama n taḍut, i d-ttalsent seg lmal ikesbent deg yexxamen-nsent, neɣ n 

yideqqi, dɣa ɣef waken i d-nnant tmessulɣa anda teɣsiḍ ad tessuffɣeḍ ideqqi, ad yaɣez 

yiwen azal n lmitra d wezgen ad d-yaf ideqqi.

        ɣef lxalat n taddart-a nezmer ad d-nini, I lmend n wayen i nwala, belli ur ḥejbebent ara, 

anamek n waya teffaɣent  ɣer berra, zdat yexxamen, ttruḥunt ɣer tbeḥyar , ɣer tḥuna ma yella 

ttḥemrent ad d-aɣent kra. Mi i d-nesteqsa ɣef tuffɣa n tlawin ɣer wanda-nniḍen nufa-d belli 

tiqciccin neɣ lxalat ddaw n 30 n yiseggasen azgen ameqqran deg-sent ɣrant, xeddment.  Seg 

leεmer n 30 d asawen ibeddu yettenqas wuṭṭun n tlawin i xeddmen, ladɣa seg 45 n yiseggasen 

d asawen nezmer ad d-nini ulac kkya.

          Deg temnaḍt-a, ideqqi d leqdic n tlawin kan, deg-s i d-kkrent yerna mazal xeddment ar 

ass-a, ɣef waken i d-nnant tmessulɣa nekkenti zik d ayen I d cɣel-nneɣ, am tura kunemti 

txeddmemt abrodi, tẓeṭṭemt le crochet, nekkenti d ideqqi d uẓeṭṭa I d lmiti-nnteɣ. 

          Lxedma-ya ur tettili ara  usedhu maca lxatat n zik iḥettem-itent lḥal imi ma ur d-bnant 

ara aqbuc s yifassen-nsen ur t-sseqdacent ara, anamek n waya tamusni n lḥerfa-ya deg tmetti 

tansayt d asefren i d-yessbiyyinen leḥruciyya n tmeṭṭut d tzemar-is i usebded n uxxam-is, 

degmi ur tettkulay ara ɣef wayen i d-bennunt lxalat-nniḍen ladɣa tinuḍin-is, acku gar tnuḍin 

tilin tismin d temqimra anta ara yifen tayeḍ deg lecɣal n uxxam akken ma llan.

           Anagar lxalat n yimrabḍin, tilawin n zik akk ssnent ad xedment ideqqi, ɣef waken i d-

tenna yiwet n tmessalɣut:"da  ɣur-neɣ, d nekkenti kan i ixeddmen ideqqi, timrabḍin xeddment 

izettwan, ɣas ulamma d nekkenti nẓeṭ maca ncaε s lexdma n yideqqi.  

Timɣarin  akk xeddment ideqqi maca tid i mucaεen aṭas deg taddart n Aɣdir d Tiεetmanin, 

Sut Xaled d Sut Bucbaḥ. 

II-4-Tameslayt:

             Amakken i d-nessezwer awal ufella, taddart n Aɣdir i yeṭṭafaren taɣiwant n Ayt 

Smaεel tezga-d deg tama n ssaḥel, neɣ deg tama yettwassnen s yisem n Yisaḥliyen. Tameslayt 

n Ayt Smaεel s umata, ɣas ulamma d tasaḥlit yakan, maca temxalaf cwiya ɣef tmeslayt n 

Awqas, Suq el Tnin ladɣa acku d ta temxalaf aṭas ɣef tiyyiḍ, akk d tmeslayt n Yiderginen.

Lxilaf-a ur yelli ara kan deg wawalen maca ula deg ususru.

-  Taɣawsa tamezwarut, i yellan d tagejdant deg lemgirda-ya gar tmeslayt n Ayt smaεel 

umi qqaren Tasmaεlit akk d tmeslyt n temslayt taqbaylit-nniḍen, yaεni seg Tici d aksar 

d talɣa n tibawit. Deg taddart n Aɣdir atan amek i d-yettili usileɣ n tibawt:

Ul     amyag     ula            neɣ            Atḥa     amyag

MD:   Ul iruḥ ula              neɣ           Atḥa iruḥ

- Lemgirda deg yimqimen udmawanen: lxilaf-a yerza ameqim wis sin d wis kraḍ wi d :

Kemm deg tmaziɣt iqubel-it-id Cemm deg tesmaεlit. 

Kemmini iqubel-it-d cemmina.

Keč  deg tmaziɣt iqubel-it-id  cekk  deg tesmaεlit.

Kečini  iqubel-it-id  Cekkina. 

- Tussda n yizegniɣra:

[W] ma yessed yettuɣal d  [g] neɣ d  [gw]. 

MD: tawwurt yettuɣal  [taggurt] 

         Tiwwa yettuɣal d  [tiggwa]      / yewwi yettuɣal d  [ yeggwi]     

[y] yettuɣal d [g]  

MD: Ayla yettuɣal d agla

      -Tirgalin ur nelli deg tmeslayt tasmaεlit :

[ts]  tettuɣal d [tt]  

MD: yetsawi yettuɣal yettawi     

    [ḍ]    yettuɣal d [ṭ]   

MD: aḍar yettuɣal d  aṭar        / aḍu yettuɣal d  aṭu.

- Tazelɣa n urmir : asileɣ n urmir deg tmeslayt tasmaεlit yettili-d s tzelɣan di

MD: di qqel ass-a. / ad yeqqel ass-a.

 Ma d urmir ussid yettili-d kan s yiwet n talɣa, ulac asexdem n la    

MD: ittruḥ , ma d d tanfalit la ittruḥ ulac-it akk deg umawal n tmeslayt-a.

- Kra n wawalen s tesmaεlit d wayen iten-id-iqublen s tmaziɣt: 

Tafukt < iṭij                                                                        Iεafit < times 

Tallast < ṭlam                                                                      Times < tawla 

Ayyug, aεejmi, agenduz < azger.                                      Taṭuya< Takessawt       

Aydi < aqjun                                                                     Aseɣ < aɣ 

Akeccuṭ < asɣar                                                                Tifunasin< Tisita      

Lεers< tameɣra                                                                 timeččukin < tiqcicin  

Taseṭṭa < ttejra                                                                 Abaggas < abaggus 

II-5-Tasekla:

          Taddart n Aɣdir ur temxalaf ara ɣef tudrin n tmurt n Leqbayel deg wayen yerzan 

tasekla, deg umeslay ɣef tsekla n taddart-a ad neεreḍ ad d-nefk kra n yimedyaten ɣef 

tsekkiwin n tsekla n tlawin am tmacahut, umyi, timseεreqt, inzan, tamedyazt, taqsidt. 

1- Tamacahut:

          Deg ayt Smaεel s umata, taddart n Aɣdir, tamacahut tesεa isem n temεyt neɣ taḥkayt. 

Tamacahut tettawi-tt-id temɣart neɣ tayemmat i yiεeggalen n twacult mi ara nejmaεen deg 

yiḍ, dɣa qqaren-as tamεayt deffir imensi. Tamacahut deg taddart-a tesεa sin n yiswan iferzen 

amezwaru d terrbiyya n igerdan imi yal tamacahut tla i taggara izen, iswi wis sin deg-s d

asedhu n tarwa imi, zik, yella lexsas deg yisufar n tudert ihi ttawint-d lxalat timucuha akken

ad sedhunt  wa ad sceɣbent at uxxam. 

Md : Tamεayt n ḥab ḥab remman 

Amcahu…

           Illa wigellan, almi yella yiwen n urgaz, isεa sebεa d derya, setta d irgazen zewjen, 

yiwet d taqcict d tilemzit ur tezwij ara. Dɣa taqcict-nni iḥemlit baba-s maci d kra, ixdem –as 

iyman-is kulc yettawi-yas-tt-id ayen yerran lxalat n wayetma-s ad t-kerhen. Akken armi

yemmut bab-as.

             Akken ttεeddin wussan akken i trennu Σica deg cbaḥa d lmeεna, akken i tettzad 

lmεezza-s ɣur watmaten-is, annect-a yegla-d s zzyada n tismin d lkerh deg wulawen n 

tesliyin-nni. Yiwen wass nnejmaεent deg setta, anagar leεyal n umeẓyan ur teḥḍir ara, nnant-

as ilaq ad nexdem kra n tedyant i wakken ad tt-nestixxer sya. Ihi wwint-d tamellalt n uzrem

heddrent ugar-asent qqarent-as anta tin izemren ad yessebleε, kul ta anda as-teqqar ur zmireɣ, 

acku nutnti snent d lemṭerra, ihi wwin-as-tt i Σica tekker tečča-tt tmeɣbunt, ur teẓri as-nennint 

ayen n diri. Ttεeddin  lechur yebda yettimɣur lkerc n Σica ɣef sseba n tmellalt n uzrem i tečča, 

ma d lxalat n wayetma-s fursent tagnit deg-i ttraǧunt acḥal aya, kul yiwet al teqqar i urgaz-is 

aεebbuḍ n Σica simmal yettimɣur, iban lḥal yella wayen texdem teffeɣ s tadist, ilaq as-d-afem 

kra n tifrat atan ad slen medden ad awen-tawi lεar. 

            Umnen irgazen-nni, uletma-tsen i d-rebban tewwi-yasen-d tbehdila, ilaq ad tt-awin ɣer 

umkan ibeεden ad tt-meḍlen anda ur iεellem yiwen, ihi awal d winna, wwin-tt grant deg 

tesraft. Nutni qqlen-d s ixamen-nnsen ad kemmlen tudert-nnsen am akken kra ur d-yeḍri, ma 

d Σica Teqqim deg tesraft-nni la ḥnin la wali. Yiwen wass iεedda-d syin yiwen n umeksa 

yesla i nnzuε yetteffaɣ-d seg tesraft-nni, yenn-yas : Awin yettnazaεen daxel n tesraft, d lweḥc 

neɣ  d lwens, terra-yas-d Σica tenna-yas : d lwens. 

yessuffeɣ-itt-id umeksa seg tesraft teḥka-yas d acu yeḍran yid-s, yewwi-tt s axxam-is yuɣ-tt, 

yerna yefka-yas lεahud akken ad yeεεiwen ad tessuffeɣ azrem yeččuren aεebuḍ-is. 

Yekker urgaz-nni, iruḥ ɣur lmujerreb yeḥka-yas ayen yellan, inna-yas ilaq as-d-tawin aksum 

ad melḥit akken ilaq, imir εelleq-itt iḍarren-is d asawen aqerruy-is d aksar, tawiḍ-d  tabaqit n 

waman, tettḥerrikeḍ arma yeɣli-d uzrem-nni. 

Yuɣal urgaz s axxam-is ixdem yakk ayen i yas-yenna lmujerreb εelleq tameṭṭut-is iḍarren-is d 

asawen aqerruy-is d aksar, yewwi-d  tabaqit n waman,yebda yettḥerrik deg waman-nni armi 

id-yeffeɣ uzrem yellan deg uεebuḍ-is. tcelleḥ-it Σica tmelleḥ-it, tefser-it i tafukt ad yeqqar, 

imir tejmeε-it. 

           Yekkes leεtab   ɣef    Σica d urgaz-is, akken i εacen di talwit, irzeq-itn-id Rebbi s uqcic 

tsemma-yas Σica ḥab ḥab remman . Yemɣur mmi-s n Σica, yedba yetteffaɣ ar berra yetturar 

akk d tizzi-yas, imir i d-yebda wugur, mi it-tεayaren tarwa n taddart inin-as ur tesεiḍ ara xwal-

ik, ayen yeǧǧan aqcic meskin ad ad yeqqel s axxam ad yettru, yini-yas i yemma-s i wacu 

anagar nekk ur nesεi ara lexwal. Σica la as-teqqar dima ala, ula d keč tesεiḍ xwal-ik ma d 

lbeεdan ay  beεdan d aya.  

         Yiwen wass tenna-yas Σica i urgaz-is ilaq ad rzuɣ s imawlan-iw ad awiɣ ḥab ḥab 

remman ad iwali xwal-is, yenna-yas urgaz-is akken triḍ, ma yella tecfiḍ ɣef ubrid ad nerzu 

ulac uɣilif . Tenn-ayas cfiɣ. Tekker Σica theyya iman-is d mm-is tewwi yid-s azrem-nni i 

tesqur, teṭṭef abrid ɣer imawlan-is tenna-yas I mmi-s mi ara ad naweḍ ɣer xwali-k ini-yid a 

yemma ḥku-yi-d taḥkayt n ḥab ḥab remman. Teddun, teddun, kecmen tamurt rnan tayeḍ, almi 

wwḍen axxam n imawlan-is, wwten deg tewwurt, nnan-as ma ad aɣ-tessensem, nnan-as 

yrbeḥ!  

Σica teεqel imawlan-is maca nutni ur ẓrin ara anta ta.Heyyan-asen-d imensi, ččan, imir yebda 

yeqqar-as mmi-s a yemma ḥku-yi-d taḥkayt n ḥab ḥab remman, mi iketter fell-as nnan-as  

ḥku-yas-d acu yebɣa, imir tebda Σica tḥekku-d tamεayt-is, tfessi deg uqeffu –ines anda i d-

tegra azrem yeqquren la teqqar-as ay xedment deg-i lxalat n waytma deg setta leεyal n 

umeẓyan ur teḥḍir. Imir I d-ukin imawlan-is belli ta d yelli-tsen I ḍelmen acḥal n lesnin aya. 

Akken as-derren   ttar-is yal yiwen deg-sen teṭṭef tameṭṭut-is yeqqen –itt I lεuda iserḥ-as.  

S wakka I d-tuɣal talwit ɣer twacult yebḍan acḥal n lesnin aya. 

Tamacahut-iw lwad lwad ḥkiɣ-tt-id I tarwa n lejwad. 

2- taḥkayt:  

            D ullis I d-yettmeslayen ɣef wamek I d-tbanent tɣawsiwin, tettals-d kra n tedyant 

yeḍran I walbaεḍ, anamek n waya d amdan aḥeqqani yeddren deg tallit yettwasnen.7Ttamnen

yes madden. Amedya ɣef wannect-a deg taddart n Aɣdir, d taḥkayt n tadra n Ayt Smaεel I d-

nebder yakan deg uferdis yezrin.

3- Umyi :

              Γef usbadu n umyi nezmer ad nini « Imusnawen n tesnalest n tasut tis 19 ttwalin

umyiten d aεraḍ n usegzi n ddunnit ».8 Anamek n waya imdanen zik tteεraḍen ad d-afen tifrat 

i yesteqsiyen i d-ttakken ɣef wayen i ttwalin, yaεni sefhamen-d seg tama ibeεden ɣef tussna 

timental n ḍerru n tedyanin. 

Umyi ur yemxalaf ara aṭas ɣef teḥkayt imi i dtteslayen deg sin ɣef ssebba n tilin n kra 

n tedyanin deg ddunit, maca umyi d uɣris9 annaect-a it-d-yesbeyyinen s lketra d tagnit n talsa

n umyi. Ttamenen yes medden nezzeh yettmeslay-d ɣef tɣawsiwin yeffɣen i ugama d illu neɣ 

amdan .

7
K . Oulebsir, 2008, Eléments de mythologie Kabyle : Collecte et essai de validation d’un corpus de mythes,

tazrawt n magister.
8

Idem, « les anthropologues du dix neuvième siècle considéraient les mythes comme des tentatives irrationnelles

d’expliquer le monde. »sbr 30

9
Awal uɣris isεa anamek n sacré deg tutlayt tafransist.

Amedya ara ad-d-agem seg tsekla n taddart n Aɣdir  d Ssixṭa n uḥallum10:

          Zik asmi yella kullec ineṭeq, iḥullam llan d imdanen, iwacu  aḥallum yettak smamat i 

umdan, yiwen n wass tekker yiwet n twacult ruḥen ad barken i yiwet n temẓurt, xemment-d 

tiɣrifin 11  wwin-itent. Akken kan teddunt deg ubrid tameṭṭut yellan tettawi llufan yid-s 

yessemsex iman-is, imi ulac s ways ara ad temseḥ teddem-d yiwet n teɣrift temseḥ-as yes. 

Imir isxeṭ-iten Rebbi yerra-ten d iḥullam. Dɣa annect-a yeqqim-d deg lemtel ar ass-a deg 

taddart n Aɣdir Qqaren-as : ak-yesxeṭ Rebbi, ssixṭa n uḥallum. 

4- Inzan:

Inzan d ssenf n tsekla ur nelli la d tamedyazt, la d tsarist, sεan talɣa tawezlant, yezmer ad yili 

d lemtel neɣ d lemεun. Atnan kra n yinzan i d-negmer seg taddart n Aɣdir: 

- Argaz d tiqqit, tameṭṭut d tabaqit. 

- Argaz d targa, tameṭṭut  d tamda. 

- Win ur nessin ixiṭ, itbeε nnefda. 

- Leqdic n tqeddacin, cciεa n temrabṭin. 

- Bu snat yiwet terga-t.

- Ayen yellan deg teyyint ad t-id-yawi uɣenja. 

- Argaz ikerrez, tameṭṭut tḥerrez. 

- Yiwen n ufus ur yettseffiq.

- Awal d azlaf maci d aεlaf. 

- Aman d laman

- Aɣrum acuraq, arna aḥraq. 

10
Aḥallum s unamek n ibki.

11
Tiɣrifin s unamek n teḥbal.

5- Timucuha:

            Timucuha, neɣ tamacahut deg Ayt Smaεel s umta, d ayen uma qqaren timseεreqt, 

talɣa-ines d tawezlant, iswi deg-s d asnerni n tmusni ɣer win as-isellen. 

MD:

- Itbir deg lbir ad t-id nekkes ur as-nezmir, ad t-neǧ yečča-yaɣ lḥir. D acu-tt? 

- tecbeḥ tecbubbeḥ, tsaḥ-d deg tɣilet teqqubeḥ.D acu-tt? 

- Xemsa n yiqelluqba ddmen taqellaqbut, I uxxam uqellaqbu, qlbent, D acu-tt?

- Ṭak, tak ddaw ublaṭ, d acu-tt?  

-tagrtilt-iw n lmerjan, ɣef ur trusen yizan, d acu-tt? 

Tagrayt:

          Ilmend n wayen i neẓra deg unnar, ad nini belli taddart n Aɣdir, d Ayt Smaεel s umata, 

d tala i win yettnadin ad d-yagem seg tmusni n lejdud, ama d ayen yerzan tameslayt neɣ d 

ayen-nniḍen, acku mazal, ladɣa imdanen yeddan deg leεmer, tmeslayen taqbaylin yeqquren, 

anamek n waya war ma sxelḍen-d tutlayt-nniḍen. 

Akken nebɣu nemmeslay-d deg uḥric-a, ur as-nettak ara lḥeq-is i temnaḍt-a, acku ameslay 

fell-as yezmer ad yili d tazrawt i yiman-is ara ad yesseknen d watas n yisebtar tibuɣertt n 

wansayen, iskiren, idles, tasekla d umezruy n lεerc n Ayt Smaεel neɣ ɣas yiwet n taddart gar 

tudrin-is imi yal yiwet tla agerruj s ways i d-tufrar.

Tazwert

Deg uḥric-a ad d-nemmeslay γef wamek xeddment lxalat n Aγdir ideqqi. Ad d-nawi 

awal γef tarrayt n lebni, tiγsar, d yisekiren icudden γur-s. 

            Deg taddart n Aγdir lxedma n yideqqi terza tilawin kan. Ur nwala ara irgazen i 

ibennun ideqqi, d tameṭṭut i t-ixeddmen, d nettat i t-yessexdamen. Am akken I d-yenna Jean 

SERVIER: “aẓeṭṭa d d ufexxar d sin n lesnaf n tẓuri yettwaxdamen deg uxxam, mi ara ad ten-

xedmen lxalat, am umernu i lecγal n uxxam. »1

Seg tikti-ya yakan ad nakez lxedma n yideqqi maci d lḥerfa degmi icudd γer lecγal n yal ass i 

tskar tmeṭṭut am usewwi, aserbu, lxedma n yigran, aẓeṭṭa …atg “Lxedma n yideqqi maci d

lḥerfa. D ccγel n lal n uxxam am lxedma n taḍut d yigran...”2

          Zik, tameṭṭut tasmaεlit deg taddart n Aγdir ur txeddem ara ideqqi i wakken ad tessedhu i 

man-is yes-s, maca txeddem-it imi d leqdic awuran i d-igellun s nnfeε i tmeṭṭut d Wat uxxam-

is, deg wawal n yiwet n temselγut « nekkenti zik xerla ay nebna, axater ma yella ur d-tebniḍ 

ara kra s ufus-im ur t-itt-sseqḍaceḍ ara”. Da ad nwali addad n tudert n tameṭṭut, lexsas 

yessefk fell-as ad texdem ideqqi i waken ad tesssishel γef yiman-is, γef waya i d-nena amsal n 

yideqqi d awuran, yal ajeqdur i wacu yettwasmras, ama i nwal am teyyint, taseksiwt, afan,

aγezzal…, ama i tugemt neγ i tuffra n tiji d lεula n useggas. 

         Ideqqi yettwaxdamen deg taddart n Aγdir ila tulmisin iγef i d-temmasla Marie France 

Vivier deg usebter 13 n udlis « Ideqqi art de femmes Berbères »:

1
SERVIER.J.199O, les Berbères, presses universitaires de France, 108, boulevard Saint-Germain, 75006

Paris « le tissage et la poterie sont des arts domestiques, lorsqu’ils sont pratiqué par les femmes, comme
complément de leurs activités ménagères.» P 118.
2

Ministre de l’agriculture et de la révolution agraire, A la rencontre de la poterie modelée en Algérie, « … la
fabrication de la poterie n’est pas un métier. C’est une des taches de la maitresse de la maison à l’égal du travail
de la laine ou des champs… »P 19.

Tamezwarut : yettwacebbeḥ s rrqem i d-yettbinen γef yisufar. 

Tis snat: yesbiyyin-d tumast, acku yal taddart tesεa rrqem s ways tettwassen. 

Tis kraḍ : d azamulan acku rrqem i d-yettilin deg-s ila anamek uffir. 

          Lebni n yideqqi deg taddart n Aγdir, yettili-d kan deg ussan n tefsut, awal n tefsut 

yessegza-t-id Mouloud Gaid deg udlis-is3, yenna-d belli awal n tefsut yekka-d seg umyag fsa,

afsu  i d-yemmalen anerni n ugama d tuffγa n tgrist.  

          Lxedma n yideqqi tettili-d deg tefsut, anda ussan ur semmeḍ ur ḥman aṭas, acku ma 

semmeḍ lḥal ur yettγara ara ideqqi ma dγa yeqwa lḥamu isufar n yideqqi ṭṭerḍiqen. 

          Anagar ma tetteḥmer tmeṭṭut γef lebni n yideqqi, tezmer ad tebnu maca ilaq ad tawi 

ideqqi uqbel ad t-id-tessekcem axxam-is, ad yens deg yiger gar tlisa kraḍ n uḍan. S ya nezmer 

ad nakez d akken tameṭṭut deg taddart n Aγdir tettamen s tilin n larwaḥ deg yideqqi, 

tamezwarut ur t-id-tewwi ara srid s axxam-is i waken ad tessebεed ayen n diri fell-as d 

uxxam-is, tis snat txdem-it gar tlisa iwaken ur iḍerru ara ayen n diri i bab n yiger iγef ires 

ideqqi. Mi i nessqsa   γef sseba n usensi n yideqqi kraḍ n uḍan deg yiger tenna-d yiwet n 

temsselγut : « Axater llan tlata n ussan deg ssmana iḥubb-iten Rebbi wi d letnayen, lexmis d 

ljemεa, letnayen d lexmis yella yettẓummu-ten nnbi fell-as taẓallit d sslam, deg-sen I ttawḍen 

lefεal n benadem γer ssabeε igenwan, ma d ass n ljemεa d lεid n yinselmen »,  

           Imeslayen n temselγut-a skanen-d asekcem n tesreḍt, ladγa tineslement, d wayen sways 

tettamen tmeṭṭut deg wayen teskaray deg lxedma n yideqqi. 

3 Gaid. M,1990, Les berbères dans l’histoire. De la préhistoire à la Kahina, Ed Mimouni, Alger , sb 215 .

Deg ussan n tefsut tezmer ad tebnu tmeṭṭut anagar deg wayyur n mayu, acku ayyur-a 

yettwasṭuret deg taddart n Aγdir γef sebba n yiwet n tmacahut i mazal ḥekkunt temγarin ar 

ass-a.

Qqarent: “Zik yella yiwen n urgaz yuγ tameṭṭut deg cher n mayu, tameṭṭut-nni tewwi-d yid-s 

taferraḥt, akken Iεacen lwaḥi, yiwen n wass terzef tmeṭṭut-nni s axxam n yimawlan_is, mi I d-

tuγal tufa argaz-is yezzenz taferraḥt-is, s yidrimen-is yeεεawed zzwaǧ”. 

Llant tid i d-yeqqren: “tella yiwen n twacult yefka-yas Rebbi di cci maci d kra, wwin-d tislit

deg wayyur n mayu, segmi i d-tekcem axxam ibda ineqqes deg-s lxir yellan, tekker lal n

uxxam truḥ γer yiwen n lεalem tenna-yas : 

- Wwiγ-d tislit deg mayu, segmi i d-tekcem axxam-iw, lxir yellan deg-s la ineqqes. 

Yenna-yas:

- Am d-iniγ, tislit n mayu d tferraḥt n mayu tferriḥen lxir seg uxxam” 

Seg wass-nni ayyur n mayu yeqqim-d deg lemtel, tameṭṭut ma turew deg mayu ur isellaḥ ara, 

ur iseεεu ara lbext, taseṭṭa ma teẓẓa deg mayu ur txeddem ara lḥeb lεali, aqennuc yebnan 

daγen deg mayu iṭṭerḍiq. .Anect-a yemmal-d ideqqi am akken d yiwet n lxedma icudden γer 

yidles d wayen s wacu ttamnen yemdanen ladγa tilawin.

Ilmend n wayen i d-yeddan deg kra n yidlisen yettwaxedmen γef yideqqi, am win n 

Makilam, lxedma n yideqqi yettafar lechur n useggas. Tameṭṭut ilaq ad teg laḥsab i lecγal-

nniḍen. Ur txeddem ara deg unebdu acku llan lecγal i as-d-yemmenden deg yigran, degmi i d-

tettili tmegra, rnu γur-s lḥamu yessexsar iqbac. Deg tegrist ur tt-iwulem ara lḥal γef sseba n 

waḍu d lehwa ara yessensayen times mi ara ad teqqed, yerna ur as-tγaran ara iqbac-is.Γef  

waya txeddem ideqqi deg tefsut anda ussan d izegraren lhan i lxedma n yideqqi.

          Lxedma n yideqqi yettεedday-d γef kuẓ n teγsar, aheyyi n yideqqi, asebded n uqennuc, 

rrqem akked tuqqda.

I-1-Aheyyi n yideqqi:

         Ticki tra tmeṭṭut ad tebnu, ad truḥ sbeḥ zik ad tawi ideqqi. Deg taddart n Aγdir lxalat 

truḥunt d tirbuyaε, γas akken llant tid yettruḥun iman-nnsent, maca deg tuget n lewqat 

ddukkulent iwaken ad d-awint ideqqi seg yiwen umkan qqaren-as deg taddart-a amγuz. Ma 

neεreḍ ad naf anamek n wawal amγuz nezmer ad d-nini yekka-d seg umyag aγez, aẓar-is γz, 

deg tutlayt tasmaεlit yemmal-d tigawt n usufuγ n wakal seg lqaεa ar berra. Mi yettiktir deg-s 

yiγiz irfed isem n umγuz. 

           Tettawi yid-s tmeṭṭut aḥerrif uγrum, tikti-ya ad d-nemmeslay fell-as deg tneqiḍt i d-

iteddun, tettawi agrab d tqabact.

Ticki tewweḍ  s amγuz, ad tessers agrab-nni , uqbel ad tebdu iγiz ad tsemmi « besmelleh », ad 

terfed taqabect ad taγez arma tewweḍ γer ideqqi imeddiqqi, anamek n waya ideqqi azegza 

yesεan aman. Ad teččar agrab-is, ad terr akal γef yimi n yiγiz. γef tigawt-a tenna-d yiwet n 

temselγut :”mačči kan i da i tt-nxeddem, ilaq ma tekkes-d tmeṭṭut awren, neγ d zzit  neγ d 

ayen-nniḍen seg tqellalt ilaq ad terr fell-as ur as-tettaǧa ara imi-s yeldi”seg tigawt-a ad nakez 

belli tameṭṭut tettemεamal d yideqqi am wamek i txeddem i rzeq i tessexdam deg uxxam-is, 

Asemsawi-ya irennu deg wazal i as-tettak i yideqqi.

Uqbel ad teqleε aḍar-is syinna ilaq ad teǧ lḥaja deg umkan anida teγza, ama d aγrum neγ d 

lxiḍ seg waggus-is. Tigawt-a txeddem-itt d asuṭef, asuṭef ila anamek n lεahud i d-yettilin gar 

tmeṭṭut d umγuz neγ d yideqqi s yiman-is (larwaḥ i t-izedγen) i waken ad tesduri iman-is seg 

wayen n diri izemren ad d-yeḍu i nettet neγ i wat uxxam-is, mi mazal tettman s larwaḥ 

izedγen akal neγ i wakken ur tt-yesnukur ara wakal-nni.  

Sseba yeǧan tin ur nelli ara d azeddigant, s tadist, d tamzurt neγ wicqa ma terfa ur tettγarab 

ara ideqqi inint –as tilawin n Uγdir ideqqi yewεer kkaten fell-as ljunun. Yerna ur ilaq ara ad 

terfu tin ixedmen ideqqi acku ḥekkunt sut taddart γef yiwet n tmeṭṭut tella tbennu tabuqalt, 

yusa-d mmi-s ar γur-s s tazla yessaγ tacmuxt yerza-tt, tekker yemma-s terfa fell-as tewwet-it 

akken γef  yideqqi, imir γef umkan i yemmut uqcic-nni.  

Γef taluft-a n usnuker yakan d tugdi n lehlak, ḥekkun deg taddart-a γef yiwet n tala win 

yeswan deg-s ad yehlek, imir yekker yiwen uqbel ad isew yekkes-d lxiḍ usemmar; asemmar d 

imγi yettaqqet deg tama anda tella tala, ikres-as lxiḍ-nni yeswa ur yehlik ara, seg wass-nni 

win iran ad isew ad yekres asemmar akken ur t-itt-snukur ara tala.

            Mi ara taweḍ tmeṭṭut axxam-is, ad tefser ideqqi ad yeqqar acku tettawi-t-id d azegza. 

Ticki yeqqur ad yettwiherres s uzdud 4 wa yettwassif deg uγerbal akken ad yuγal d aneγdan. 

Seg tama-nniḍen ad teddem afrur, ad tawi iceqfan n yiqbac iqdimen neγ wid yerrẓen, ma ulac 

ad tessemres aqermud n Leqbayel ad t-itt-herres ad teẓḍ-it deg tasirt s yin ad t-itt-tessuk γef 

uγerbal. Ma nmuqqel askir-a ad naf kra n tγawsiwin ur tent-txeddem ara tmeṭṭut akka kan war 

iswi, maca yal tigawt tla azal-is, tla unamek uffir i d-yettbinen. Ad teddem tmeṭṭut iceqfan n 

yisufar i d-yettwabnan yakan ad tessexleḍ afrur-is i yideqqi ajdid akken ad tebnu aqennuc, sya 

ad t-bin tudert i as-yattak uqennuc aqdim i win i d-yettwabnan d amaynut, am ticki yal

aqennuc ila aẓar, ilul-d seg uqennuc-nniḍen it-d-yezwaren. Amakken daγen nezmer ad nakez 

seg tneqiḍt-a amcabi d wassaγ i yetteεraḍ umdan ad d-yesnulfu gar tudert-is d wakal, ma d 

lejdud i d-yettakken tudert i tarwa d aqennuc aqdim i d-tettakken tudert i uqennuc ajdid.

4 Azdud d targaεt d tazurant tettherris yes-s tmeṭṭut ideqqi yeqquren.

Tiγsar n lebni n yideqqi s tugniwin : 

Tugna 1 Tugna 2 Tugna 3

Tugna 4 Tugna 5 Tugna 6

Tugna 7 Tugna 8 Tugna 9

Tugna 10

                   Ad teddem tmeṭṭut sin n yimuren d ideqqi yeγden, amur d afrur, inint-as deg 

taddart n Aγdir ferrer-it neγ melleḥ-it, imir ad t-itt-teεrek s waman, ad t-itt-teǧǧ ad yexmer. 

Aseqdec n tasirt d usemres n kra n tenfaliyin, yesbeyyin-d azal n yideqqqi γer tmeṭṭut 

tasmaεlit, acku tasirt d allal i tessexdam i yiẓiḍ n yirden s ways ara tqewwet tawacult-is, ma 

yella tessemres-itt i waken teẓḍ yes ideqqi lmeεna-s yesεa azal d tezdeg am win n yirden. Ma 

γef tenfaliyyin teqqar-as ad neεrek ideqqi, ad nmelleḥ ideqqi, imyagen n tenfaliyyin-a d wid 

yettuseqdacen i tγawsiwin n wučči, qqaren-as at taddart-a ad neεrek aγrum…, ad nmelleḥ 

ddhan. Seg wannect-a yettbin-d usemsawi gar ideqqi d wayen itett wemdan, ladγa gar snat n 

tγawsiwin tigejdanin deg tudert-is awren d wudi. 

I-2- Amsal n yideqqi:

            Deg taddart I γef i d-tella tezrawt-a, amsal n yideqqi yettili dima γef lḥaja tufsirt, ama 

d takarlajt neγ talwiḥt. 

Ticki yexmer ad d-awi ideqqi ixemren d wallalen ilezmen, tamadunt, tameccart,

tamḥart, ad d-awi daɣen aεyar n waman wa ad tebdu lebni. Taγawsa tamezwarut i txeddem 

tmeṭṭut d asenneε n lsas, ad teddem kra n yideqqi ad t-itt-tdewwer gar yifassen-is ad t-itt-

tesbeṭ akken ad yesεu talγa timdewwert s yin akin ad tedddem ideqqi tikelt tis snat ad t-itt-

tdewwer gar yifassen-is alma yeγzif, ad tezzi yes-s i leḥruf n lqaε i d-texdem tazwara-nni. Γef 

tigawt-a tenna-d Makilam : « ideqqi akk ilaq ad yebdu s lsas i yeεan isem n tuzzuft n tmeṭṭut. 

Ad d-yernu γur-s uleqqim n yideqqi yeεan isem n tuzzuft n urgaz…”5 Anamek n waya taluft n

umsal n yideqqi tla yiwen n tfelsafit akk d tudert n yemdanen, seg ccraka i d-yettilin gar

tmeṭṭut d wergaz i tbeddu ddunnit. D sin iferdisen imkemlen, wa yettkemmil gma-s werǧin ad 

tili tudert ma yexḍa yiwen deg-sen, yiwet n taluft deg yideqqi ilaq tilin n sin n yiferdisen-a d 

lsas f wacu ara ibedd uqennuc.

Ad tessuk tameccart s berra, afus-is seg daxel akken ad tejbed aqennuc-is imir ad d-bnu

acu tebɣa, ma d taɣezzalt ad s-xemment lǧerya, ad tcerḥent ad s-mmagen ccwareb, ma d 

timeḥlebt as-rẓent taεenquqt, as temmag tabuḍṭ, tabuḍṭ ilaq ad tiwsiε acku timeḥlebt xedmen 

deg-s lmerqa n seksu seg tabuḍṭ i d-tseqqin s yinna i d-teffɣen leḥwal, ma d abukal ad d-ibedd 

deg yiwen n umkan as-temmag lǧerya ad tetwicreḥ  imir ad rẓent taεenquqt ad teǧǧent ad 

tekkusem i yiṭij acku limmer ad ternu fell-as uqbel ad tekkusem ad yeɣli uqennuc, ticki 

5
MAKILAM, op .cit, « Toute poterie commence obligatoirement par sa base qui porte le nom du sexe de la

femme. Elle sera complétée par le boudin de terre qui porte le nom du sexe masculin... », sb 42

tekkussem as tejbed taεenquqt alamma teɣzif, imir ad as-xemment tazennunt ad d-awint asɣar 

Tugna 11 Tugna 12 Tugna 13

Tugna 14 Tugna 15 Tugna 16

Tugna 17 Tugna 18 Tugna 19

Tugna 20 Tugna 21 Tugna 22

Tugna 23 Tugna 24

d arqaq ad neqrent tabuqalt seg uceṭṭub-is wa as-xemment azennun, as-rnun afus seg lǧiha-

nniḍen. 

 Taqbuct ad tett-tebnu ad tettwamḥer akken iwata s daxel as-mmagent snat n tfastin xeddmen 

deg-s zzit d ddhan yettiwsiε yimi-s bac ad tager tmeṭṭut afus-is ad tekkes ddhan d zzit; 

isebbalen imeqranen tmaggan-asen kuẓ n yifassen, imeẓyanen tmaggan-asen sin, isebbalen 

twarqamen s tmeccart ma taqbuct n zzit ur treqqem ara acku s lidam-nni ad as-yeqcer rrqem.

Tacmuxt mi ara as-yemmag lqaε ad as-teggar tmeṭṭut ideqqi, nettat tbedd acku aεebbuḍ-is 

meqqer, as-terẓ taεenquqt, ad tjebed taεenquqt imir ad t-tektal nnsaf, yiwet n tama ad nexdem 

zeg-s tlata n yifassen.

         Ideqqi n lebni n ufan maci am win lebni n yisufar-nniḍen, ideqqi n ufan qqaren-as 

burḍima as -yettwaxleḍ ufrur wa ad yettwaεjen wa d yettwabnu. 

Mi ara tekfu tmeṭṭut seg lebni ad ten tefser ad qqaren I yitij kra wussam, imir ad tεeddi ɣer 

rrqem.

I-3-Rrqem n yisufar n yideqqi:

Rrqem yemxalaf seg uqennuc ar wayed, i lmend n twuri ila yal yiwen deg-sen.

Tmeṭṭut deg taddart n Aγdir tettek azal meqqren i ucebbeh d usegrurez n uqennuc ara 

yettwasmersen i wučči neγ ara tefk d lmeεtiyya i walbeεḍ. Ma d ayen ara tessers γef tmes ur 

yettwarqam ara am teyyinin, afan, aγezzal n leftil n seksu. 

           Rrqem n yideqqi deg taddart-a yettili-d s tγawsiwin i d-tettawi tmeṭṭut srid seg ugama. 

di tazwara ad theyyi inan: amellal d uberkan, akken I d-tenna Makilam deg udlis” signes et

ritiels magiques des femmes Kabyles”. “iriten yettwasunγen γef yijaqḍuren n yideqqi s 

uzeggaγ γef lqaε amellals daxel n tmeqrutin yettwazergen s uberkan, d ini n yidammen, n 

tudert d lmut …”6.

           Di tazwara, ijeqḍuren n talext yeqquren ṭellu-yasen tmeṭṭut ideqqi amellal  umi qqaren 

deg taddart-a lmedlug alma qqlen iqbac d icebḥanen. Deg udlis-nniḍen i texdem yakan 

temyarut-a tessegza-d belli ini amellal d azamul n tudert tamaynut s usemgired γer umdan 

yemmuten i yettenṭalen s lakfan d amellal, ihi ula d ideqqi yettlusu temlel n lmedlug akken ad 

yettwahiyyi γer truγi deg teγsert i d-teṭṭafaren. 

            Tettawi-d tmeṭṭut lmedlug ad t-ssefsi deg kra n waman, ad d-awi taceṭiḍt tamezyant s 

ways ara teṭlu lmedlug i yeqbac-is. Mi ara kkawen ad tessers fell-as aεellam ad t-it-cebbeḥ s 

yizamulen akk I as-yehwan.

Ideqqi deg temnaḍt n ayt smaεel mucaε s yini amellal d uberkan, d rrqem kan aberkan ay 

tessemras tmeṭṭut, aneggaru-ya tettekkas-it-id s yiwen uzru ssawalen –as rrqem. Akken ad t-it-

ssefsi ad tesmir kra n waman daxel n umsed neγ qqaren-as daγen ablaṭ n rrqem, ad t-it-ḥukk  

6
Makilam, 1999, signes et rituels magiques des femmes kabyles, Edisud, « les motifs peints sur les poteries rouge

sur fond blanc à l’intérieure des cadres tracés en noir sont de la couleur du sang, de la vie et de la mort… », sb
41.

alma yelxi-d imir ad tessers a εellam γef yiqbac-is s ttawil i txeddem s ufus-is, deg uxxam. Ad 

tawi inẓaḍen n ccεer n umaεiz, ad t-it-teṭṭef s ufella s ljebs, imir ad tebdu rrqem.

          Deg rrqem i tleddi tmṭṭut tiwwura n tẓuri d usenulfu degmi tesrusu γef yisufar n yideqqi 

kra n yizamulen i ilan inumak uffiren yerna lan assaγ I yal tama deg tudert-is. Taneqqiḍt-a 

yakan ad d-nemmeslay fell-as deg uḥric I d-iteddun. 

Tugna 25: Tameccart

I-4- Tuqqda:

          Tuqqda d taγsert taneggarut deg leqdic n yideqqi, tettili-d γef ssebba n snat n tmental 

tigejdanin. Tamezwarut i wakken ad iseḥḥi uqennuc ur ixesser ara, tis snat i wakken ad ffγen 

ljunun seg yideqqi « Akal azegza yettwaserγen yettuγal d akal yesfan mi ayen It-izedγen 

tessuffeγ-it tmes”7

           Tuqqda temmal-d tigin n yiqbac n yideqqi deg wuγud daxel n tmes, da ad d-yekcem 

uferdis n tmes i lan azal γer Leqbayel, aya i lmend n wayen i d-tenna Makilam, yerna icudd 

γer kra n yiskiren ad d nebder gar –asen yiwen temmeslay-d fell-as Makilam yerna mazal 

skarayent deg taddart i γef tetwaxdem tezrawt-a: mi ara tili lmut at uxxam ur ceεlen ara times 

krad n wussan ilmed n tuggdi ad yettwaḥreq rruḥ n win yemmuten. Tameṭṭut yurwen ur 

tettγarab ara γer tmes alma mdan 40 n wussan. 

Ticki rant lxalat ad qqdent iqbac-nnsent, ad nejmaεent ad d-awint isaγren ad d-rnunt timreγa, 

maca yal aqennuc ilaq d lal-is ara as-igren uγud acku qqarent di taddart-a ma ur teqqid ara 

tmeṭṭut iqbac-is ad t-qqden. Ad tessers ikeccuten ad ternu fell-as timerγa, ad terr fell-as iqbac-

is imir ad ternu fell-as timerγa d yesγaren. 

7
MAKILAM, op .cit, « La terre fraiche qui a été brulée devient une terre neutre dont les entités qui l’habitent ont

été chassées par le feu. », sb51.

Tugna 26:Tigawt n tuqqda n yisufar n yideqqi

Tagrayt:

 Ilmend n wayen i d-ibanen deg unnar, yal leqdic i txeddem tmeṭṭut tettak-as azal yerna 

isekkiren-is ur ten-txeddem ara akka kan war iswi, maca texeddem-iten mi tezra , tefhem

anamek n tγawsiwin-a.  Deg leqdic-a llan kra n yiqbac ur twarqamen ara, deg tugniwin-a ad 

nsken kra gar-asen:

Tugna 27: Tiḥebratin

Tugna 28: Iγezzalen n nnwal n seksu.

Tugna 29: Tayyint.

Tugna 30 : Afan n umetluε



Ixef wis sin :

Assisen d uzegzi n

yiriten yideqqi

Tazwert:

         Tamuγli d tamawin i nger deg leqdic n unnar, slulen-d deg uxemmem yiwet n tikti, ta d 

azal i tettak tmeṭṭut deg taddart n Aγdir, tin mazal txeddem ideqqi, i ccbaḥa d usegrurez n 

yiqbac-is.

         Mi ara nmuqqel deg tilawt ad naf acebbeḥ yuγ amur deg waṭas n tamiwin deg tudert n 

tmeṭṭut. Tamezwarut deg-sent akk, thilma n tmeṭṭut deg taddart n Aγdir, ladγa timγarin , 

tettak-d lexber γef tiyita n tecraḍ ama deg wudem, deg yiffassen d yiγallen akk d iḍarren. 

ticraḍ-a d ssenf n yiriten, d izamulen tettzerrig-iten tmeṭṭut γef tfekka-s. 

         Tilisa i tga tmeṭṭut n Aγdir i rrqem ur d-ḥuddent ara kan s ya, tessemras-it daγ γef 

yiγerban n uxxam akken as-ternu deg tihuskey. Rnu γer waya, tessexdam iriten ula deg uẓeṭṭa. 

         Imweḥḥed deg tilin n yiriten deg qeddac d taγult i tecγeb tmeṭṭut, ad d-yeglu s tririt i 

ferzen, ta d tilin n wassaγ iqwayen gar tmeṭṭut d yiriten, annect-a injer-aγ abrid i useqsi γef 

sserriya n wassaγ-a d twuri n yizamulen-a, anamek n waya acu d iswi n tmeṭṭut seg usemres n 

yizamulen-a?

         Taγawsa tamezwarut iγef ara ad –yawi uḥric-a d asissen n yiriten yettwasemrasen deg 

yideqqi deg taddart n Aγdir, maca ur nezmir ara ad d-nemmeslay γef wannact-a uqbel ad d-

nessuk awal γef unamak n yiniyen yettwasemrasen deg rrqem. Ini amellal d «ini n lmut,

yesbiyyin-d ssfa llan wid it-yettwalin icudd γer tγarit d tujra»1, ma d aberkan “d tugna n

waman d tarrawt”2. S ya ad tebdu tettbin-d tanmegla yellan gar iferdisen rrqem: amedya

taγarit/ aman, tarrawt / tujra, argaz / tameṭṭut… 

1
Marie-France Vivier.2007, « ideqqi, Art de femmes berbères ». Ed milan, « couleur de la mort symbolise la

pureté bien que certains pensent qu’il est associé à la sécheresse et la stérilité ».asb 78.
2
Idem, « est l’image l’humidité et de fécondité ». asb78.

II-Asissen n yiriten yellan deg taddart n Aγdir: 

          Mi nerza γer unnar banen-aγ-d mraw d sin n lesnaf n yiriten, maca mi nger nufa belli 

iriten nezmer ad tern-nebḍu γef semmus n yimuren. Llan yiriten i d-yemmalen iγersiwen ; 

iriten s yisem n yimγan ; iriten s yisem n wallal ; iriten i d-yeskanen tafekka n umdan, d 

wayen-nniḍen. 

II-1: Iriten s yisem n yiγersiwen: 

II-1-1-Azrem :

          Asemres n uzamul-a yettili-d s waṭas deg taddart-a, tettak-s tmeṭṭut talγa n zegzag, 

yezmer ad yili d aḥerfi neγ d sin, am akken yezmer ad yeddakkel netta d  rrqem-nniḍen wa d 

“benwani” Ssawalen-as daγen timencarin, ila talγa n uzgen n tmeqruṭin ta zdat ta am 

tsennanin n tmencart.  dɣa ma ddukklen di sin qqaren-as azrem bu tbenwaniyyin. 

 Asteqsi γef unamek anmetti n yirit-a yeqqim war tirirt, acku tulawin i nesteqsa ur ẓrint ara. 

Maca Marie-France Vivier deg udlis-is « ideqqi, Art de femmes berberes »tessgza-d anamek n

uzrem deg yiriten n yideqqi.

Deg tazwara tenna-d « azrem d azamul ula n tudert, acku d awtem d tawtemt γef 

tikkelt »3 .

             Yerna  ttwali-t deg tmura n umaḍal akk  d « d illu n waman….d ssid n lxalat d

tarrawt »4

Anamek usrid n uzrem deg ideqqi ur nessaweḍ ara γur-s akken ilaq, maca ayen i aγ-d ibanen 

azrem deg taddart n Aγdir yemmal-d leḥraca, dγa win yebγan ad d –yemmeslay γef leḥruciya 

n walbaεḍ yini-yas yeḥrec d azrem, neγ d ssem. Am akken iban lḥal azrem d win yesεan ssem. 

3
Marie-France Vivier.2007, « ideqqi, Art de femmes berbères ». Ed milan, « le serpent est le symbole même de

la vie, car il est mal et femelle à la fois. Asb 72.
4 Idem « …le dieu de l’eau …et le maitre des femmes et de la fécondité. », asb 72.

           Seg tama nniḍen azrem yezmer ad yili d aεessas n uxxam « D tahawt n urgaz iεussen 

axxam-is seg yicenga, niγ d lḥerma n uxxam. »5 Γef usentel-a n uεessas n uxxam  ḥekkun deg 

taddart-a γef tmacahut yeḍran zik, qqaren-d yella yiwen n uzrem yettidir deg yiwen n uxxam, 

dγa azrem-nni iga lεecc-is deg ssṭeḥ deg temnawalt. Yiwen n wass twala-t lal n uxxam yusa-d 

akken ad yessefqed i tmellalin-is, teǧǧa-t almi yettaxxer, terza γer lεecc n uzrem tekkes-d 

sinna timellalin-nni, teqqim-as d taεessast i uzrem-nni akken ad tẓer d acu ara yexdem. 

            Asmi i d-yeqqel uzerem γer tεeccet-is ur d-yufi ara timellallin dinna, yekker uzrem 

yeεna ṭṭas n uyefki yeswa deg-s syin akin yerra-t-id, yaεni yesmar degès ssem –is. Teǧǧa-t lal 

n uxxam almi iruḥterra timellalin ar umkan-nnsent, mi i d-iyeqqel uzrem yufa timellalin-is 

uγalent-d s amkan-nnsent, iεedda γer ṭṭas-nni n uyefki yewwet-it s tedfart-is iwezzeε-it . lmtel 

seg tmacahut-a tenna-s tmeṭṭut d aεessas n uxxam, ma ur yettwaxdeε ara ur ixeddeε ara. 

         Ma deg targit, azrem yemmal-d aεdawen, s umata d amdan i iran ad yeglu s wayeḍ, 

tfessirent-id d azamul n lehmum.

II-1-2- Timqerqar:

          D irit-nniḍen i d-yettbanen deg rrqem deg taddart n Aγdir, timqerqar d asget n 

umqerqur d yiwen n uγersiw mekruhen, d irit, ur t-ttḥamalen ara medden i lmend n yir rriḥa I 

d-yettak, ayen i yeǧǧan yir tamuγli-nni ad t-it-teṭafar ulama deg unamek uffir n usemres-is deg 

rrqem, dγa d azamul i d-yeskanen aεdaw, yettwasexdam i beṭṭu gar urgaz d tmeṭṭut-is neγ i 

waṭan. 

Yir tamuγli swayes ttwalin medden deg taddart-a aγersiw-a ur d-yenḥewwaz ara kan deg 

wannect-a, maca ma ngra tamawt-a ad naf aγunfu n uγersiw-a yettbin-d daγen ula deg ttefsir n 

5
Brahimi. L, 2010, « Iriten n Yimaziγen, anamek n umawal n rrqem deg temnadt n Ayt Smaεel », sbr 19. 

tirga, acku ma yufa yiwen ameqrqur deg target inin-as d aεdaw. Am akken daγen ad ten-naf 

semrasen tanfalit-a ticki udrent-id deg umeslay-nnsen « ḥaca ssamεin d lmalayekat ». 

Seg tama-nniḍen yezmer ad yili “D tameṭṭut iḥemlen tuzzuft”6

II-1-3-Tasekkurt:

         Tasekkurt deg tmurt n Leqbayel s umata d timtilt n ccbaḥa  d sser, γef waya yenna-d 

Mulud Gaid deg udlis « les berberes dans l’histoire » belli lxalat d teḥdayin ttruḥt γer tiẓgi 

akken ad d-awint timellalin n tsekkurt ad tent- ččent deg wass amenzu n tefsut akken ad 

cebḥen am tsekrin. Deg taddart n Aγdir tasekkurt d azamul n ccbaḥa tmettilen γur-s ayen akk 

icebḥen ladγa tislit, inint-as: 

Ur tru a tasekkurt

Argaz-im γef tewwurt 

Xas cem d taγribt 

D taγribt teǧǧit tamurt 

Inint-as daγen : 

Besmelleh ad nebdu g lxir

G lxir ur nettixxir

Slilumt a tiqcicin

Tameγra n mm leεyun n ṭṭir 

Tameṭṭut tbeγγu ad tecbu tasekkurt deg snat n tγawsiwin tigejdanin, tamezwarut deg tikli, tis 

snat deg ccbaḥa n tiṭ-is, ayen I yerran tameṭṭut mi ara teddem aεellam i rrqem tettak azal i 

uferdis-a (tiṭ n tsekkurt) ugar n wiyyiḍ. 

6
Brahimi. L, op.cit, sb 31.

Deg rrqem anamek-is uffir d “aγbalu n tafat…..n tmusni d ssεaya n dderya”7 d aferdis n

twalit, nettef-it dima s talγa n tmeqruṭ neγ d ukerḍis.Anamek wis sin d ccbaḥa “ d tameṭṭut 

iḥercen, icebḥen, d tameṭṭut iqadden I wergaz-is”8

 Am akken daγen tettara γef tiṭ n yicenga. 

II-1-4- Tiγirdemt: 

         Di tilawt tiγirdemt d aγersiw iteqqsen, yesεa ssem, tettak-as tmeṭṭut talγa n tmeqruṭ s 

snat n tuccar yal yiwet seg tama, ma γef unamek-is d “azamul n ttar”9.

Am akken daγen yezmer ad yili d azamul n “…tmeṭṭut yesserkacen gar sin”10

- D  azamul yessbεaden tiṭ “tesserwal ayen n diri ( tessebεad tiṭ)”11

II-1-5-Aferṭeṭu: 

         Deg rrqem asemlili n sin n yikerḍisen deg yiwet n ticcet yemmal-d afrṭeṭu, anamek-is 

uffir d wa: “yeskan-d rruḥ n wid yemmuten”.acku ma yemmut yiwen yettruḥu seg ddunnit ar 

laxert, amettel-a yella-d imi akken yebγu umdan yeεmer di ddunnit ad t-id-yaweḍ wass ad 

yemmet, ad iγab γef ddunnit.

7
Marie-France Vivier. op.cit, sb75 .

8
Brahimi. op.cit sbr 32.

9 Idem, « symbole de vengeance », asb 75.
10

Brahimi. L, op.cit, sbr 37.
11 idem



Ixef wis sin: Assisen d uzegzi n yiriten yideqqi

63

II-1-6- Iferrawen n tgarfa:

           Tagarfa d ṭir d aberkan, fell-as yella umyi i d-yeqqimen d lemtel ar ass-a, dγa inin-as 

lamana teḥreq tagarfa. Anamek n waya, tagerfa tella d ṭir icebḥen nezzeh, maca asmi texdeε 

lamana yesserγ-itt Rebbi teqqel d taberkant, seg yimir yir tamuγli tenṭeḍ tagerfa. S ya i 

nezmer ad negzu belli tagerfa neγ iferrawen n tgarfa deg rrqem yemmal-d ayen n diri,  

Asegzi n yirit-a yezmer ad d-yili d tlata n tγawsiwin:

-“Tagerfa teskan-d tallest d wayen icudden γer tebrek, tettawi-d ayen n diri, ihwah akked 

tugdi”12

-“D tamγart iweεren deg uxxam-is, d tin izeddhen γef teslatin-is”13

-“D tameṭṭut yettidiren leγben yal ass.”14

II-1-7-Agtit:

Azmul-a ur nessaweḍ ara ad nessegzi anamek-is. 

12Idem, sbr 21.
13 Idem
14 Idem



Ixef wis sin: Assisen d uzegzi n yiriten yideqqi

64



Ixef wis sin: Assisen d uzegzi n yiriten yideqqi

65



Ixef wis sin: Assisen d uzegzi n yiriten yideqqi

66



Ixef wis sin: Assisen d uzegzi n yiriten yideqqi

67



Ixef wis sin: Assisen d uzegzi n yiriten yideqqi

68

II-2-Iriten s yisem n yimγan : 

II-2-1- Sxab n tsekkurt:

         D imɣi, yettili s lketra deg taddart n Aγdir , ini-ines d awraɣ, yesεa rriḥa n lεali. Nger 

tamawt deg rrqem nufa-d belli asemres n sxab n tsekkurt deg rrqem yettili-d dima zdat n tiray

I d-yeskanen addad n twacult, anamek n waya assaγ icerken argaz d tmeṭṭut, sya nezmer ad 

nakez belli irit-a yemmal-d lehna d talwit ijem3en gar Iεeggalen n tawcult, yeskanay-d ccbaha 

n tudert.Am akken daγen i d-yeskanay «  tameṭṭut yesεan azal deg tmetti, tameṭṭut icudden γer 

twacult n thagra, yeskan-d lhiba,lherma γer tmeṭṭut n Leqbayel”15

II-2-2-Aεeqqa n yirden : 

         Deg rrqem aεeqqa n yirden yemmal-a xerla n tγawsiwin, yezmer ad yili d azamul n cci d 

ssεaya, d inexḍaben i d-yezzin i teqcict, neγ aseggas ajdid n tfellaḥt. 

15 Idem, sbr 26 .

II-3-iriten s yisem n wallal :

II-3-1- Timencarin:

          Ssenf-a n rrqem qqaren-as daɣen benwani, d azgen n tmeqruṭin ta zdat ta am tsennanin 

n tmencart. Yezmer ad d-yettwazerreg iman-is kan neγ ad d-yeddu d yizamulen-nniḍen am 

uzrem ,deg waddad-a qqaren-as azrem bu tbenwaniyyin , am akken daγen tezzint-d yes lxalat 

I tiray.

Azamul-a  yesεa kraḍ n yinumak: 

-“yeskan-d ḥeẓṭi, tameṭṭut yettlusun εeryani, tameṭṭut iḥemlen ad tesken ccbaḥa-s I madden, 

neγ d tameččukt yesseknen, d tin I d-yewwin iqidan-is.”16

-“D lbaṭna tettxemmil tmeṭṭut γef urgaz-is”17

-“Yeskan-d agdud izedγen ssaḥel, neγ d tawacult yettaken azal I wawal”18

II-3-2- Imegran:

          D azarig iεewjen am umger, yezmer ad yesken iberdan iεewjen neγ argaz yesεan rray 

uεwij, ur nesliḥ ara. Deg snat n lḥalat-a ama d tamezwarut neγ d tis snat azamul n umger deg 

rrqem yemmal-d uguren deg tmeddurt. Yeskan-d daγen: 

-“Tazmert I d-yettakken afud I bab-is.”19

-“D amεiwen n umekraz, d amextaf n wayen iguggen”20

-“yeskan-d acḥal tesεa tmeṭṭut n warrac, neγ acḥal yellan n yirgazen deg uxxam”21

16
Idem, sbr34.

17
Idem.

18 Idem. Sbr37.
19 Idem, 22
20 Idem
21 Idem

II-4-Iriten I d- yeskanen tafekka n umdan:

II-4-1-Taxemset:

            Deg talγa tettemcabi afus, s xemsa n tuccar am ufus, ma d anamek n txamset I 

mucaεen deg taddart d tiririt n tiṭ. Aya yettbin-d deg kra n lehḍur« xemsa deg wallen n

uεdaw », deg kra yiskiren: tameṭṭut tettara I yiman-is neγ I llufan-is taxemset n lfeṭṭa I waken 

ad tessebεed tiṭ. 

Marie-France Vivier, temmaslay-d γef uzamul-a deg udlis-s tenna-d fell-as belli tamezwarut 

akk afus d aferdis deg tfekka n umdan I ilan azal d ameqqran” d afus I ixeddmen, d afus I

izerrεen yerna seg-s I d-tettlal tudert. Deg umaḍal ineslem, teskanay-d xemsa ilugan n tesreṭ d 

tzalit n yal ass.”22

Ma d Brahimi L  yenna-d γef txemset « D tameṭṭut yeččuren d tamusni, d tin yesεan lḥerma d 

wazal deg tmetti.

D tin yeččuren axxam-is d irgazen. 

Teskan-d lhiba tesεa tmeṭṭut deg tmetti, am akken tameṭṭut telsa tabernust”23

II-4-2- Akerḍis: 

           Rrqem-a ila isem n tqelmunt deg taddart n Aγdir, teskan-d “sser d lhiba s wacu

tettzuxxu tmṭṭut neγ d argaz afeḥli aḥercaw” 24

I lmend n wayen I d-yeddan deg udlis n Marie-France Vivier, akerḍis deg tuget icuud γer 

wuṭṭun kraḍ I d-yettbinen deg waṭas n tgensas, tefka-d imedyaten-a : 

- Axemmem yelhan, ameslay yelhan, lxedma nyelhan.

22
Marie-France Vivier.2007, « ideqqi, Art de femmes berbères ». Ed milan, « c’est la main qui crée, c’est la

main qui sème et c’est d’elle que nait la vie. Dans le monde islamique, il représente les cinq fondements de la

religion »,.et les cinq prières quotidiennes. » asb 76/77
23

Brahimi. L, 2010, « Iriten n Yimaziγen, anamek n umawal n rrqem deg temnadt n Ayt Smaεel », sbr 33. 
24 Idem, sbr 31.



Ixef wis sin: Assisen d uzegzi n yiriten yideqqi

73

- Ayen yezrin, tura, ayen I d-iteddun

- Talalit, tudert, lmut

Ma γef unamek-is tenna-d “ akerḍis I ijemεen lqaεa d igenni yezmer daγen ad d-yessken 

adrar d tuwwurt n igenni”25

Am akken daγen tenna-d ssenf-a n rrqem ila assaγ d tgensas n tuzzuft, akerḍis ilan 

taqacuct d asawen yeskanay-d  times d uferdis n tuzzuft n urgaz , ma dγa taqacuct-is tuγal 

s wadda yeskan-d aman d uferdis n tuzzuft n tmeṭṭut. 

II-4-3-tiray:

           Azamul yugten aṭas deg rrqem d tiray, deg-s sin n  lesnaf tella tin yettcuren d rrqem, 

tella tin ur nettcur ara, tella tmeẓyant tella tmeqqrant. 

Tiray twazerragent s talγa tamrubεant, tenna-d fell-as Marie-France Vivier yeskan-d:

- Asammar d umalu, anzul d ugafa

- Tagrist d unebdu, tafsut d lexrif

- Kuz n yiγerban n uxxam

- Kuz n waddaden I  γef I d-yettεedday wayyur.

          Am akken I d-nessezwer awal, rrqem tiray yezmer ad yili d aḥerfi yezmer ad yili 

yeεmer; 

 awal ad t-id-nebdu γef wid yellan d ilem, ur yeεmir ara, wa yeskan-d tameṭṭut ur nezwij ara, 

tin yellan d taεuzirt, acku deg lasel tiray-a sbiyyinent-d lwalda n tmeṭṭut, ma dγa iban-d d ilem 

yemmal-d belli tameṭṭut ur tezwij ara, ur yelli ccay deg uεebbuḍ-is; 

25 Marie-France Vivier.Op cit, « le triangle qui unit la terre et le ciel peut aussi representer la montagne cosmique

et la porte du ciel », asb 75.

Ma d win iεemren yemmal-d s umata assaγen n tuzzuft id yettilin gar urgaz d tmeṭṭut.maca 

rrqem s ways tettaččar yemxalaf, I lmend n waya awal ad t-id-nebdu γef tid yeččuren d 

tixxamin am teγrast n tzizwa. 

Mi ara ad nmuqqel zeddi n sin n rrqemat-a, tirit yetččuren d tixxamin “behti”, ad nakez seg 

inumak uffiren n yal yiwen deg-sen asemcabi n lwalda n tmeṭṭut I d-yettakken tudert, I d-

yettarwen γer teγrast n tzizwa I d-yettakken tamment. “Seg lεecc-a i d-tetteffaγ tamment n 

ddunnit yettemcabin γer win n tzizwit.”26

Llant daγen tirray yesεan talγa n X daxel, aya yemmal-d tigawt n tuzzuft gar tmeṭṭut d urgaz-

is.

II-4-4-Tacrurt:

        Awal acrur ila sin n yinumak, amezwaru d azrar neγ tazlagt, d arrelluc tettara tmeṭṭut deg 

yiri-s; deg unamek wis sin yemmal-d agman* n tuzzuft n uwtem.27

Seg usegzi n wawal-a ad nefhem belli tacrurt d irit I d-yeskanen tama n tuzzuft neγ “Tameṭṭut 

iḥemlen tuzzuft, d tin yebγan ad taweḍ lebγi-s »28 mi tameṭṭut tessuffuγ-d iḥulfan-is s ttawil n 

rrqem degmi ur tezmir ara ad temmesly kra n yisental srid, ladγa asentel n tuzzuft i yellan d 

lεib, ur ttmeslayen ara fell-as medden εinani. Ihi tameṭṭut iḥemlen tuzzuft ad t-nef tettmesly-d 

yes-s s tuffra, teffer aḥulfu-ines deffir irit-a. 

Azamul n tecrurt, ama kken I d-nenna s ufella, anamek-is d azrar I yellan d ttawil n

usebhu d ucebbeḥ, ihi yeskan-d daγen ccbaḥa neγ « Tameččukt yelsan ayen yesrulcen, 

icebḥen, tesken”29

Am akken daγen nezmer ad t-naf s umanek: 

- Azamul “X” yeskan-d taqcict ur nezwij ara, I mazal-tt d taεuzirt; 

2626
Idem, « c’est de ce nid que sort le miel de la vie semblable a celui de l’abeille. » asb 73.

* Organe, IN Amawal francais/ tamaziγt. Tamaziγt /francais n CHEMIM M, sbr 153. 
27 Bouamara. K, Asegzawal n teqbaylit s teqbaylit, sbr 40.
28

Brahimi. L, Op cit, sbr18.
29 Idem.

- Tuccar I as-d yezzin d azamul n tuntit;

- Iferrawen I ila deg snat n tamiwin mmalen-d iferrawen n yimγi amezyan ur nurew ara 

yakan.30

II-4-5-Behti:

           Behti d rrqem swayes teččaray tmeṭṭut tikwal tiray. 

Behti yeskan-d deg rrqem yesbiyyin-d lwalda n tmeṭṭut , imi din ay d-yettemγay lṭufan. Deg 

talγa-s yettmcabi γer teγrast n tzizwa, sya ad nakez acebbeh n lwalda n tmeṭṭut  I d-yettakken 

ddrya I teγrast n tzizwa i d-yettakken tamemt “Seg lεecca i d-tetteffeγtamemt n ddunit i 

yettemcabin tin n tzizwit »31

30
11-MOREAU (J .B),1976 Les grands symboles méditerranéens dans la poterie algérienne, Société National

d’Edition et de Diffusion 3, bd Zirout Youcef, Alger, « la croix centrale X signanifiant la vérginité, les festons
bordant le losange representant la féminité et les deux signes ailés des sommets peuvent aussi bien traduire l’idée
des feuilles de la jeune plante sans fruits central, non encore mure et fécondant ». sbr 68

31
Marie-France Vivier.2007, « ideqqi, Art de femmes berbères ». Ed milan, « c’est de ce nid que sort le miel de

la vie semblable a celui de l’abeille. » asb 73.

II-5- Ayen-nniḍen : 

II-5-1-Azrur:

“kra n yimyura ttwalin belli azruz d azamul n twacult”,  sya ad nakez d akken tameṭṭut 

id-yettawin deg rqem-is  teskan-d yes acḥal n yirgazen I tesεa. Nenna-d irgazen kan acku 

tameṭṭut deg taddart n Aγdir tettzuxu ma yella tesεa iwtman, tettrumu iman-is ma yella tesεa 

tiqciin, ihi aεellem γef yideqqi d tagnit I tmeṭṭut akken ad tesken acḥal I as-d-yefka Rebbi d 

iwetman.

II-5-2-Imriγwa: 

           Azamul-a, yesεa amkan deg rrqem n talext. Ila sin n yinumak: 

-“Skanen-d ayen n diri, deg tuffγa-nnsen, ttawin-d tawaγit d nnger »32

-« Skanen-d anekcum n yicenga γer tmurt »33

II-5-3-Imxalafen:

Seg lasel, amyag-a yekka-d seg umyag xalef, i d-yemmalen ayen yemgaraden, ayen

yebḍan, neγ ayen neddukkil ara, lmeεna-s deg rrqem d wa, yeskan- d war tadukkli, yaεni sin 

yemdanen ur nettemsefham ara. Ama d tameṭṭut d urgaz-is, neγ tameṭṭut d yemγaren-is (at 

uxxam-is sumata).

Yeskan-d daγ beṭṭu gar urgaz d tmeṭṭut-is “Argaz d tmeṭṭut nnugzan deg ubrid n tayri, neγ 

msebran »34

Neγ : « Tameṭṭut iḥemmlen argaz-is netta ijufer-itt, neγ tanmegla »35

32
Idem,sbr 23.

33
Idem.

34 Idem.
35 Idem.

II-5-4-Iεellamen : 

          Aεellam, deg rrqem d azarig isuben, iruḥ qbala. Talγa-s am iberdan, ayen yeǧǧan asegzi 

n unamek-is uffir ad icudd srid γer iberdan n tyerza, am akken i d-yenna Brahimi L “Yeskan-d

akal tmeyyel tgersa”36

Yemmal-d diγen « Tameṭṭut yettfersen deg tẓuri, d wamek tekkat ticraḍ. »37

II-5-5-Izeddiyen:

D azamul n :

-Zeddi d tdukli;38

-D axxam n twacult neγ d axxam n tesliyin d warrac ideg mazal amγar d temγart39;

-D tagelda ḥerzen leεrac40 .

II-5-6-Lmerjan:

            Deg unamek yettwasnen lmerjan yemmal-d tafat taqesḥant , ma d anamek-is uffir 

yemmal-d :

«Tayri tesεa tmeṭṭut deg ul-is»41

«Axxam deg tella tarika akk d tγentert»42

Ma tesseda-d tmeṭṭut lmerjan deg rrqem n yiqbac-is, tebγa ad tessaweḍ izen s tutlayt-is 

tasusamt belli tettidir deg tegnit yelhan, mi axxam deg tella d axxam n lxir d ssεaya. Am 

akken daγen I d-tessenfalay γef iḥulfan n tayri yellan deg ul-is. 

36 Idem, sbr 21.
37 Idem.
38

Idem, sbr 24
39

Idem, sbr 24
40

Idem, sbr 24
41 idem, sbr 25
42 idem

II-5-7-Tabernust:

Tabernust d awal unti n wawal abernus, deg tilawt abernus ila azal d ameqqran deg

tmurt n Leqbayel s umata, maca mi leqdic deg tezrawt-a yella γef taddart n Aγdir, ad neεreḍ 

ad d-nawi awal γas ulamma s tegzel γef wazal yesεa ubernus deg taddart-a. 

Tamezwarut deg-sent akk, abernus d ssenf n lebsa yettara urgaz zik, txeddem-it-d tmeṭṭut I 

wergaz-is, I tarwa-s neγ I walbaεḍ seg twacult-is, lxedma n ubernus tekcem deg yiwet n lḥerfa 

i txeddem tmeṭṭut deg taddart-a ama zik ama tura, ta d aẓeṭṭa. Azal I tettak tmeṭṭut I ubernus I 

beddu-d seg tazwara, yaεni seg teγsert tamenzut i yellan d afran n taḍut s ways ara yemmeẓṭ 

ubernus, acku, γas tessemras taḍut I uẓeṭṭa n leḥwayej-nniḍen am tḥermatin, maca tin I 

txeddem I ubernus ilaq ad tili tasfayant mliḥ. Ulman-is rqiq, ma deg uẓeṭṭa ilaq aḥekker akken 

ad isawa, am akken qqaren lxalat deg taddart “ ad nakkes abernus isawa ilawa am ccireb

ugawa”

          Deg rezzu γer unnar nesteqsa-d amek I tettwali tmeṭṭut abernus, yaεni d acu d tigensas 

yesεa, nufa-d tiririyin-a : 

Aberus d sser, ay ttlusun abernus ala irgazen. Ma deg tallit-a abernus ur t-yettlusu ara urgaz s

lketra, yerga-d d llebsa tansayt, s tidet ttlusun-t imγaren ar ass-a, maca ilmezyen ttarran-t ala 

deg leεyud neγ deg wass n tmeγra. S tnebdar n tmeγra, leεwayed deg taddart yecban ta 

qqarent belli argaz ass n tmeγra-s ilaq ad yerr abernus ama mi ara ad d-yessekcem tislit s 

axxam-is neγ mi ara yeqqen lḥenni, tislit daγen, γas ad tels taqendurt tamellalt ilaq ad texdem 

sufella abernus n umγar-is akken ad tesser iman-is yes. 

          Deg rrqem n yisufar n yideqqi, tabernust tettban-d d irit gar wid tessemras tmeṭṭut 

tasmaεlit, aεellem-is deg uqennuc yettili-d dima zdat tiray, yaεni tettak-as tugna am akken 

icuḍaḍ-is zzin-d I tmeqruḍt I d-yeskanen tameṭṭut am usannal*43 n ustan*44.

43
Asannal d awal i d-iqablen awal n tefransist SIGNE, yettwakkes-d seg umawal n francais/Tamazight,

Tamazight/farncais n Mokrane Chemim.asb 169.

Anamek-is uffir” D lbaṭna iγummen axxam”45 neγ” d ilemẓi yeddmen axxam”46

II-5-8-Taḥeǧǧamt : 

           Taḥeǧǧamt neγ tismirt, awal-a yekka-d seg umyag semmer, deg tidett asemmer

yemmal-d acuddu n tγawsa γer tayeḍ s umesmar akken ur tnebḍint ara. Deg tutlayt tasmaεlit , 

ma nenna-d isemmer deg umkan-is anamek –is yeqqin bla aḥerrek, bla lmenṭeq.  

Deg rrqem, azamul-a yemmal-d argaz neγ tameṭṭut ur nettḥerriken ara iḥulfan-is seg tama n 

tuzzuft, anamek n waya win neγ tin ur nesεi lebγi n tuzzuft. Azamul-a yesεa assaγ akk d 

tmeṭṭut ur nettarew ara, mi lwalda-s tsemmer, ur txeddem ara, neγ tin yesruḥen lεada n cher. 

II-5-9- Taknatin:

          Tiknatin  dasget n takna , ta d tin yuγen argaz izewǧǧen yakan, txalat-a ugar-asent d 

taknatin.

Deg taddart n Aγdir, tedda cciεa γef teknatin ur temsefhament ara, llant tismin d lkerh ugar-

asent.

S tnebdar n usentel-a tiseddarin-a n tmedyazt tasmaεlit ad d-sbeyynent assaγ yelluγen gar 

taknatin :

Nek d urgaz-iw nennuγ 

Ul nettmlaεa ula leεca 

Netta uḥd-s, Nekk uḥdi 

Am zun nettwat deg lgirra

A yemma d nek I tameγbunt 

Ziγen yebγa ad yawi takna 

44
Astan d awal i d-iqablen awal n tefransist PROTECTION, yettwakkes-d seg umawal n francais/Tamazight,

Tamazight/farncais n Mokrane Chemim. Asb 163.
45

Brahimi. L, 2010, « Iriten n Yimaziγen, anamek n umawal n rrqem deg temnadt n Ayt Smaεel », sbr27.
46

Idem

Deg usefru-ya, awal « Tameγbunt » yettwasxdem akken ad yesbiyyen belli tin ilan tahna ur 

tetthenna aradeg tudert-is. Ihi azamul-a d azamul n lhemm .

Mi ara ad nmuqel talγa n usefru-ya, ad naf deg-s ijerriden myikcamen ugar-asen, ayen I d-

yesbiyyinen amyikcem gar teknatin yaεni tanaγit. 

II-5-10-Tissent:

Azmul-a ur nessaweḍ ara ad nessegzi anamek-is. 

II-5-11- Tazlagt:

          Tazlagt neγ ticirebba, ssenf-a n rrqem xeddment-it lxalat deg tuget n lewqat γef yiri n 

tbuqalt, tacmuxt, am akken daγen ad tt-xeddmen γef leḥruf n tγezzalin. 

tameṭṭut deg taddart n Aγdir, tettara tazlagt γef yiri-s akken ad as-d-ternu deg ccbaḥa, aya aγ-

yeǧǧ ad nini belli tazlagt deg rrqem n talext d azamul n ccbaḥa tuntit.  Ayen I d-yemmalen 

annect-a “ d azamul n ugerruj,s wacu tettsuxu tmeṭṭut”47

-“Tmeṭṭut iεelqen tazlagt, d tin yesεan argaz »48

-“D azamul n tayri icudden gar sin”49

II-5-12-Tiḥezzaqin: 

D asget, asuf-ines taḥezzaqt, yekka-d seg umyag ḥzeq I yesεan anamek n umyag ḥcer, 

deyyeq. S wakka yettbin-d belli asemres n yirit-a deg rrqem n talext yesbityyin-d ddiq d leḥziq 

I deg tella tmeṭṭut. Da ddiq d ddiq n lxater, ma d leḥziq nebγa ad d-nini yes-s niqsan n tlelli n 

tmeṭṭut , neγ s tutlayt tasmaεlit « zziyyur ». 

tameṭṭut ihi s yirit-a tettak-d izen s tuffra γef leḥqer, lmiziriya d tukksa n tlelli deg I tettidir. 

47 Idem, 33.
48 Idem.
49

Idem.

II-2-Tawuri n yiriten:

         Deg taddart n Aγdir, lxalat i xeddmen ass-a ideqqi ttwalit iriten d ttawil n cebbeḥ n 

yiqbac kan, dγa tiririyin i y-d fkan γef tneqqiḍt-a d ti :” nxeddem-iten kan I ccbaḥa”, “akka i 

d-nufa xeddment zik akka I nxeddem”,”ur ẓriγ ara”. Sebba n tririyin-a tezmer ad tili s tidett 

lxalat n wass-a ur nadint ara ad steqsint γef twuri n yiniten d unamek-nnsen, neγ d taγawsa 

tuγrist ur tezmir ara ad t-ini i win yellan d aberrani imi tuget deg yiriten-a lan assaγ d 

yiferdisen n tuzzuft n umdan.

         Taγawsa tis snat i γef ara ad –yawi uḥric-a d asesken n twuri n yiriten yettwasemrasen 

deg ideqqi deg taddart n Aγdir, yaεni acu d iswi n tmeṭṭut mi ara terfed aεellam i rrqem, 

ayadra iswi-s d acebbeḥ n yijeqḍuren n yideqqi kan, neγ ahak tella ssebba-nniḍen I tigin n 

tigawt-a?

Ilmend n wayen I d-negmer seg unnar, nerna γur-s ayen i nufa deg yidlisen i nessemres deg 

uheyyi n uḥric-a, nukez-d snat n tmental n rrqem n yisafar n talext. Tamezwarut d tin n I 

cudden γur tama n tẓuri d ccbaḥa, tis snat rrqem d allal n taywalt yes-s I d-tetmeslay tmeṭṭut s 

tigugemt γef yiḥulfan-is, γef tudert-is d wayen akk I tt-iceγben. 

II-2-1-iriten d ccbaḥa n uqennuc: 

          Nessezwer-d awal yakan  γef  uxemmem n tmeṭṭut  taqbaylit d awazal I tettak I 

useqnunec d usegrurez ama n yiman-is neγ n wayen i xeddem ufus-is, gar tγawsiwin i 

tettcebbiḥ tmeṭṭut ad naf  isufar n yideqqi. 

Mi ara ad nmuqel γer ssebba I yeǧǧan tameṭṭut deg taddart-a ad terr rrqem γef yideqqi d 

tiγsert tagejdant deg  umahil-a (lxedma n yideqqi)  d tudert-is n yal ass, acku ,zik, tella d 

taxeddamt γef uxxam-is, γef tarwa-s d urgaz-is, aya yerra-tt ad tesken azal – asen tettak deg 

wayen i asen –txeddem. Anamek n waya tameṭṭut tettaf rraḥa deg tnefsit-is mi ara ad texdem 

ccγel iwennεen, iqewmen i wat uxxam-is, deg wawal n yiwet n temselγut « Nreqqem iqbac i

wakken ad cebḥen, maci d timital mi ara yerqem uqennuc as –tettwaxdem lmedlug, yettnur 

am tcemmuεt neγ mi ara ad teǧǧet-it akken d aberkan, yerna nekkenti zik maci am tura, 

nettaggad irgazen, argaz ma ikcem-d γer uxxam ilaq as-tbedd tmeṭṭut, ma tefka-yas-d ad yečč 

deg uqbuc ireqmen, yegrurzen, yes teskanay-as-d ccṭara-s d leḥraca-s ». 

Anamek n waya, acebbeḥ n yisufar n yideqqi yessimγur deg  wazal n tmeṭṭut deg wallen n wat 

uxxam-is d urgaz-is ladγa, irennu-as leḥmala γef tayeḍ.  

Aferdis wis sin d tismin yellan gar tlawin n yiwet n twacult neγ deg taddart merra, mi yal 

yiwet tekkat s ljehd-is akken ad tif tid i t-yecban, akken ad tmeslayen medden γef ccṭara-s d 

tzemmar-is i lecγal, tikti-a terra tamṭṭut d tanaẓurt war ma teẓra, yal yiwet tekkat ad tcebbeḥ 

iqbac-is ugar n tiyyiḍ. 

Aya d ayen yerzan ayen i d-newwi seg unnnar, ma d ayen uran imyura γef tilin n ucebbeḥ  d 

tawuri tagejdant n yiriten  deg kra n yirmahilen deg tẓuri taγerfant, ad nebder gar-asen : 

« unu γen-a (…)  d wid yettwasemrasen kan i ucebbeḥ»50

II-2-2-Iriten d tameslayt:

          Awal γef yiriten s umata yella d asentel γef i d-mmeslayen waṭas n yimnuda, ama d 

iriten n yideqqi neγ d wid i d-yettilin γef tγawsiwin-nniḍen. Tagrayt uγur ssawḍen, teqqar-d 

belli iriten d tameslayt I tessemras tmeṭṭut s wudem asusman. Gar wid I d-yemmeslayen γef 

usentel-a ad d-nebder:

Makilam:”tira talqayant n tlawin tiqbayliyin d tameslayt tuntit (…) temmal-d yiwet n taywalt

ur nelli ara d tazrayant ur nettwasegzay ara maca d tin yettmeslayen s tsusmi I tlawin I tt-

50
Laoust-chantréaux (G) ,1995, « mémoire de kabylie » ,Ed Edisud, paris, « Ces dessins (…) il ne sont d’alleurs

executés que dans le but ornemental », asb 39.

yessemrasen I tt-yettwalin”51, anamek n waya rrqem γef yideqqi d ttawil s wayes tmeslayen 

tlawin kan gar-asent ta tettazen i ta ayen i yellan deg ul-is d wayen s wacu tettḥulfu s tsusmi, 

nezmer ad nini d ssenf n sseriya s ways tettemεamal tmeṭṭut d tayeḍ, s temselayt-a 

tagugumant, ur nesεi lḥess I terẓa tmeṭṭut s tuffra tilisa I s-tga tmetti gar-as d tlilli n tenfalit. 

Merzouk K “… rrqem n talext yemmal-d yiwet n ddunnit n war ameslay, ideg tamsalt n talext

tesrusay uffiren (…) γer ur d-tettmeslay ara »52

          Wa d ayen yerzan inan n sin-a n yimyura I d-yessbiyynen s tezrawin I gan γef yideqqi, 

ma s tuγalin γer wennar ur d-nufi ara deg taddart-a ayen i d-yettwekkiden belli iriten d 

tameslat γer teqbaylit, maca deg kra n tezrawt i d-yellan γef usentel-a yakan nufa-d yiwet n 

temselγut i d-yennan « ḥekkunt-d tmenza d akken taqcict tilemẓit mi ara teddu d tislit tetra-yas 

yemma-s kra n yijeqḍuren n talext ur nerqim ara iwakken tilemẓit-a mi ara taweḍ γer axxam-

I, ad ten-id-rqem, ad ten-id-tettceyyiε yiwen yiwen i yemma-s, s rrqem-nni ad s-tazen amek 

tga tudert-id deg uxxam n urgaz-is » .53

Tagrayt:

           S tuγalin γer yissallen I d-negmer seg unnar ad naf yiwet n tenfalit I d-yettuγalen s 

waṭas deg tmeslayt n lxalat, ta d “leγben n zik awer t-id-yerr Rebbi”, mi ara nmuqqel awal n 

leγben ad t-naf yegmer xerla n yinumak am win n lexsas d lqella, tamḥeqranit, leεtab…, wa 

yezmer ad yili d sseba gar tid yeǧǧan tameṭṭut ad taf ttawil s xwayes ara tessuffeγ nnefs war 

ma tewwi-d ccwal yiman-is, acku deg lawan-nni tameṭṭut tettidir war azref, war tilelli, anda 

deg waṭas n waddaden yiwet n tutlayt tezmer ad teglu s berru-s, sseba I t-yeǧǧan ad terr rrqem 

n yisufar n yideqqi d tutlayt I tessemras akken ad tekkes lγiḍ yellan deg ul-is. Dγa γef 

temḥeqranit tenna-d T Yacine “ addad n tzedregt n tmeṭṭut yettseken- segmi ara tlal  γer 

51
Makilam, cité par H. Ch, X . H, 2005, « Iriten n tmaziɣt ɣur tmeṭṭut , ismawen d twuriwin-nnsen », sbr 7

52
Merzouk.(K), cité par H. Ch, X . H, 2005, « Iriten n tmaziɣt ɣur tmeṭṭut , ismawen d twuriwin-nnsen », sbr 94

53
H. Ch, X . H, 2005, « Iriten n tmaziɣt ɣur tmeṭṭut , ismawen d twuriwin-nnsen », sbr 94

ddunnit, tayemmat tilemẓit I d-yurwen aqcic tettcebbiḥ iman-is s zzux, aqerruy-is s 

yisγunen…talalit n teqcict temgarad, tebεed γef tumert, γer tyemmat teqreb γer leḥcimat…”54

Tiγezzalin

54 Idem, sbr 99 .

Tibuqalin

Timḥelbin

Tazwert

         Abeddel I d-yettawi lweqt yettili deg xerla n taγulin, am tẓuri taγerfant  deg-s lxedma n 

ideqqi “…taẓuri taγerfant, am akk tumanin *tinmetiyyin tidelsanin, tettbeddil, tettemhaz.”1

          Deg uḥric-a aneggaru deg tezrawt, ad neεreḍ ad nemesslay γef ubeddel anmetti I d-

yeḍran deg ssenf-a n leqdic yellan seg zik deg taddart n Aγdir. Rnu γer waya ad neεreḍ ad d-

nessuk awal γef tmental n nniqsan n yifuras n yideqqi deg taddart-a s lemgirda γef wamek i 

tella yakan. Annect-a iban-aγ-d deg rezzu γer unnar, mi nger tamawt belli d timγarin kan i 

ixeddmen ideqqi, aya yessaki-d deg-neγ asteqsi γef tmental n uwexxar n teqcicin n tallit-a γef 

ulmmud n yideqqi.

           Mi nexdem tasleḍt I wayen akk I d-negmer seg unnar, nufa-d belli nezmer ad d-

nemmeslay γef ubeddel anmetti seg waṭas n tamiwin.  taneqqiḍt tamezwarut , ad tt-id-nawi 

γef ubeddel deg lxedma n yideqqi s timmad-is. 

III-1-Abeddel deg lxedma n yideqqi s timmad-is:

         Abeddel deg lxedma n yideqqi yettili-d ama deg tγawsiwin timaranin deg ufaris n 

yideqqi, ama deg talγa i as-tettak tmeṭṭut I uqennuc n yideqqi ass-a akk d twuriwin-nnsen.  

III-1-1- Abeddel deg tγawsiwin timaranin :  

         Akken I d-nenna yakan deg  uḥric I d-yewwin γef teγsar n lebni d yiskiren i icudden γur-

s, mi ara tebγu tmeṭṭut ad tebnu, ad tawi ayen akk ara tessemres deg lebni, mi ara tekfu ad 

tεeddi γer rrqem n yisufar-is aya txeddem-it s lmendad n yideqqi amellal umi qqaren deg 

taddart-a lmedlug  akk d rrqem yesεan ini d aberkan, deg teγsert-a i d-yettbin ubeddel imi ass-

1
Benfoughal.T,1992 , Question sur l’art populaire, « …l’art populaire, comme tos phénomène social et culturel,

change et évolue . » Edition Khawarisme, Alger, 78 .

*Wali asegzawal n CHEMIM M, sbr 161.

a tameṭṭut teǧǧa asexdem n yiferdisen-a tsbaddel-iten s yiferdisen-nniḍen, tḍellu I yjeqḍuren I 

d-tebna Ajegger* deg umkan n lmedlug , ad ten-tessers ad qqaren imir ad teddem apensu d la

ujegger γef yini aberkan akken ad terqem iqbac-is. 

S ya ad nakez asekcem n kra n wallalen imaynuten ur nettwasemras ara zik deg  yiwet n taγult 

i d-ǧǧan imenza. Γef aya tenna-d Benfoughal belli abeddel deg kra n  tanga* yettawi-d 

adebbel de tarrayt, I yettbeddilen daγ lalγa n uqennuc, tuẓayt-ines, timẓi d temγer, yerna ula d 

rrqem.

2Tenna-d daγen abebbel-a deg tγawsiwin timaranin yettili-d daγen γef ssebba n lexsas neγ n 

nnger n tangiwin timaranin .3

III-1-2-Abeddel deg wayen yerzan talγa : 

         Abeddel I d-yeḍran γef lxedma n yideqqi deg taddart n Aγdir ur d-iga ara tilas seg 

tγawsiwin timaranin  maca iḥuza ula  d talγa i as-tettak tmeṭṭut I uqennuc I d-bennu. 

S tuγalin γer wayen i d-yeddan deg yeḥricen yezrin, lexsas iεummen tudert n tmeṭṭut d 

waddad deg-I tettidir iḥettem fell-as ad tessemres ideqqi I lebni n yisufar ara tessemres deg 

temnawalt-is.  S lemgirda γef ta, ass-a deg taddart n Aγdir tbennu tmeṭṭut akken ad tessedhu 

iman-is imi deg tallit-a deg-I nella isufar n useqdec tettaf-iten ujden deg ssuq, ayen I aγ-

yeǧǧan ad nakez belli ayen I d-tbennu ass-a txeddem-it-id akken ad tedhu yes, neγ akken ad t-

itt-eǧǧ d asekti γef wayen yellan zik d lxedma n ufus. Ihi tikwal tleddi tiwwura n usennulfu d 

tẓuri, tbennu-d kra n lhwayej ur llint ara zik, maca I waken ad tent-tessemres deg ucebbeh n 

uxxam-is. Tabufkrant, tayaẓiḍ, tanejdamt n lḥiḍ. 

*Peinture, Wali asegzawal n CHEMIM M, sbr 161.

*Matière, Idem, sbr 71.
2

Benfoughal.T, 1992, Question sur l’art populaire, Edition Khawarisme, Alger, sbr78.
3 Idem, sbr80.

III-1-3-Abeddel deg useqdec:

             am akken I d-nenna s ufella, tameṭṭut ass-a tssekcam-d γer uxxam-is alallen d 

imaynuten, ur ten-teksib ara zik, tuγal tettaγ-iten-d ujden i useqdec war ma tenneɛtab fell-

asen.

Annect-a yegla-d s ubeddel deg wayen yerzan tawuri n yiqbac n yideqqi, tamezwarut nenna-d

belli uγalen d tawil n ucebbeḥ n uxxam, rnu γer wannect-a ma zik, lxedma n yideqqi tella d 

lxedma n uxxam am netta am lecγal-nniḍen, deg tallit deg-I nella, γer kra n lxalat deg taddart 

n Aγdir, d afaris i sent-id-yessekcamen adrim . Aya d ayen I d-nukez seg wayen I d-nnant kra 

n tmessulγa, ad d-nebder gar-asen : 

“zik, nxeddem kan acu ara nessemres deg uxxam-nnteγ, ulac lweqt akken ad tebnuḍ xerla, 

axater axxam llah ibarek icat deg-s lɛebd, nxeddem γef yimdanen nrennu γef lmal nmegger-

asen-d acu ara ččen , nxeddem daγen tibeḥyar, tin yesɛan dderya tettlethi yid-sen, tin I d-

yebnan ayen ara tessexdem neγ tin i d-yeẓṭan acu ara tadel nettat d ddrerya-s d llalla-s n 

lxalat i tella, ma tura niḥka tin ibγan ad tebnu ad tezzenz akken ad teɛɛiwen iman-is ulac fell-

as, d ayen n lɛali.” 

 Tayeḍ tenna-d: 

“Zik, ur neznuzay ara iqbac, nbennu-d kan I uxxam, ma dγa tḥubbeḍ yiwen ekf-as d lmeεṭiya, 

d lahdiyya, mala degmi I d-ffγen widak yujden deg ssuk, yenqes usexdem n yisufar n yideqqi, 

qqimen tettḍeggaren sya γer da, wellah yiwet d nekk s yiman-iw acḥal I zzenzeγ, zenzeγ-ten 

uγeγ-d yes-sen ayen uḥwajeγ, ladγa i lejhaz n teqcicin-iw . Maca mmi yugi-yi ad ten-zenzeγ la 

iqqar eǧǧ-aγ-ten-id d asmekti fella-m” 

Ma tameṭṭut-nniḍen tenna-d: 

« …, nek segmi ssneγ i lecγal n uxxam, ssneγ ad mesleγ ideqqi, tessken-iyi-d imma uqbel ad 

dduγ d tislit, yaɛni at texxamt-iw ufiγ-ten-d aḥlil, tezriḍ leγben-nni awer t-id-yerr Rebbi, di 

lweqt-nni ansi i d-tesmaḥlet yiwet duru i uxxam-is d lɛali, ihi nniγ –as madam sɛiγ ssenɛa deg 

ufus-iw i wacu ur d-ttɛawaneγ ara yess iman-iw. Bniγ, zeznzeγ, ladγa asmi nella di lγerb, 

wellah azgen ameqqran d ayen s wayes i d-kkren warrac-iw, tikwal tekmandan-iten-d wid i d-

yettasen seg Fransa deg ssif ttawin-ten sya d asmekti . »

S ya yettbin-aγ-d ubeddel anmetti i d-yeḍran γef lxedma n yideqqi deg taddart n Aγdir, deg 

wayen icudden γer twuri n yisufar, abeddel-a d win ibanen imi yella zik d afaris i useqdec n 

yal ass yuγal d afaris i d-yessekcamen adrim. 

III-2 Timental n nniqsan n ifuras n yideqqi :

           Taγawsa tis snat i γef ara ibedd ixef-a aneggaru deg tezrawt, ad yili d asteqsi γef 

tmental n nniqsan n yifuras n yideqqi deg taddart n Aγdir s lemgirda γer wamek i yella zik. 

Acku, i lmend n wayen i aγ- d-ibanen deg wannar, neẓra ayen I d-bnanant lxalat timeqqranin 

mazal ḥerzent-it ar ass-a, d yissallen I d-negmer s γur temsulγa i d-inejren abrid s yimeslayen-

nnsent i lxedma n tezrawt-a, nezmer ad nini belli taddart n aγdir tesεa ifuras d imerkantiyen. 

            Ma nmuqel γer tmental n nniqsan n yifuras n yideqqi deg taddart-a ad naf belli ttaqten, 

ḥuzant xerla n taγulint, ad d nebder gar-asent ti : 

III-2-1-Temγer d lqella n tezmert : 

        Tuget seg tid ixeddmen, yessnen i yedeqqi deg taddart n Aγdir d timγarin, ddant deg 

leεmer, seg yimeslayen-nnsent nukez-d belli leεtab i nneεtaben deg temẓi-nnsent, d wayen 

akk i sεeddant d leγben, γef wakken i d-nnant, n zik ass-a yuγal d acerrig gar-asent d wayen i 

asent yeqqimen deg wul d lecγal n ufus. Anamek n waya tiddi deg leεmer i d-yeglan s lqella n 

tezmert yeqḍeε i lxalat yecban ti ad kemlent deg ubrib n lebni n yideqqi γas akken deg 

wulawen-nnsent i yella.

Gar imeslayen i d-yesbiyyinen aya, ad d-nebder:

“lebni wellah ar deg uliw I yella meɛna ur sekkdeγ ara, iyi-ǧǧan d allen-iw, lebni ad d-bnuγ 

ayen i am-yehwan, maca lemmer ad ddmeγ aɛellam ad ten sxelḍeγ akk, yiwen ur yeddakkal d 

gma-s »

“sxedmaγ deg lebni n yideqqi ayen yessexdem cchili iɛeddan deg-neγ, yerna ma kkreγ i lebni, 

ur sseqnaɛeγ ara s drus, ma ulac maṭi ad sbeddeγ xmesṭac d aqennuc, ma d tura aḥlil anda-t l 

leǧehd d tzemmar ara ad d-yebnun annect-a, tura yiwen ur ḥsiγ ad t-id sbeddeγ deg wass” 

“zik xerla ay nenɛettab, kulci γef ufus-nnteγ, kulci d nekkenti i t-id-ixeddmen, lḥaja n lbiɛ ur d-

tettekcam s axxam, d ayen aγ-yeǧǧan ass-a d iceqfan, aceqquf ur yemlaka d gma-s, teẓriḍ 

lukan d kunnemti tura ad ken-t-id-yemmend ccγel n zik ur t-id-xdimemt axater tura telsamt 

ḥluli teḥlulimt, teṭṭsemt γef lemṭareḥ tṭerḥemt “ Anamek n waya addad n tudert iweεren i d-

yessuffγen lxalat d wawal, γef wakken heddren deg taddart-a. 

III-2-2-Lexsas n lmedlug :

Mi I d-nemmsla γef ugama n taddart nenna-d belli d tamurt n yideqqi, yaεni ur yelli ara 

lexsas deg ssenf-a n wakal I yellan d lsas n lebni, meεna tameṭṭut tettaf-d ugur mi ara ibedd 

uqennuc dayen yeqqur, ur tettaf ara lmedlug, I yellan d ideqqi amellal, acu ara teḍlu I uqbuc-is 

akken ad yimlul, ayen I tt-yeǧǧan ad tessemres ajegger. S tidett ass-a yella usekcem n 

udferdis-a amaynut deg lxedma n yideqqi maca tugett deg tlawin ama d tid I t-yessemrasen

neγ d tid yesεan timusni deg taγult-a qqarent-d  belli : 

“ mi nella nbennu zik, lmedlug nettawi-t-id seg Wat tizi, dγa d win ay d lmxeyyer, yettwatay d 

timtilt, xeddment medden d anezgum ttawin-t-id γas ibεed lḥal, ma tura rwan medden, γas ad 



Ixef wis kraḍ                                            lxedma n yideqqi d ubeddel anmetti deg taddart Aγdir

105

tekkreḍ ad tebnuḍ ulac win ara am-d-yawin lmedlug, γef wannect-a ssexdament tura la 

peiture, maca d irit, γas d tidett ccuε-is yugar win n lmedlug, mi yetteqcar.”  Imeslayen n

temselγut-a sbeyyinen-d tamra i yerran tameṭṭut I usemres n ujegger deg wadeg n lmedlug γas 

akken aneggaru-ya i d lasel yerna d lxetyar.

III-2-3-Takcumi n tmetti deg tamguri (industrie):

          Abeddel i d-yedran i tmetti n wass-a, iḥuza aṭas n taγulin, aya d win i d-yellan γef sebba 

n usekcem n tamguri γer tudert n umdan. Ta d tin yettikkin deg usemhez n tudert-is simmal s 

uqeddim ar zdat.

Ihi mi nesteqsa deg unnar n leqdic γef wamek tettwali tmeṭṭut deg taddart n Aγdir takcumi n 

temguri deg tmetti ladγa ayen i t-iḥuzan nettat nufa belli yemxalaf rray n tlawin seg tmeqqrant 

ar tmecṭuḥt, seg tin yeqqimen deg uxxam ar tin yellan d taxeddamt deg berra; awal ad t-id-

nessezwir γef tid imeqqren de leεmer: 

“win yebγan lεali ulac ay ifen ayen i d-yexdem ufus n yiwen ma d win yebγan rraḥa ad yaγ 

ayen yellan d lmawjed ayaxer, yerna tura lweqt izreb, lxalat qrant, xeddment, ur sεant ara 

lweqt ad d-xedment kra n ufus, iwala Rebbi sslaḥ mi I d-yefka ttawil” 

“zik nbennu seg lqella, ulac acu ara ad d-imass yiwen, kulci d lexsas, ma d tura kulec yella,

lḥif ulac leεtab ulac, ayen yellan n nnwal am akka i d-nniḍ ttaγent-id medden yujed seg ssuq, 

ma ttaduli kifkif,ussi, ihi ilaq f lxalat n tura ad as-inint l ḥemdulleh deg rraḥa I yellant.” 

“Tura ayen I d-ttaγen akka seg ssuq ama d tiyyinin, tiṭebsiyyin, tibuqay…, a yelli akka axe, ur 

ttreẓan alma teεyiḍ seg useqdec-nnsen, umma nekkenti zik melmi irreẓ uqennuc ekker Iad 

bnuḍ wayeḍ” 

Ma d tid yeγran ad naf yemxalaf rray-nnsent γef tmezwura u d-nebder akka, imi qqarent-d : 

“Ass-a ibeddel yemxalaf γef wamek i d-heddrent temγarin γef tudert n zik, yiwet am nekki ur 

as-zmireγ ara i teddurt-nni, heureusement ixedm-d Rebbi ttawil, kulec nettaγ-it-d yujed, am 

nekki mi ara ad –uγaleγ axxam seg lxedma lukan ad afeγ ulamma d lmakla-nni acu ara ččen 

at uxxam ad t-id-aγeγ, anda-t lweqt-nni akken ad bnuγ, déjà ur ssineγ ara, limmer terrayi 

tmara ad lemdeγ mi akka ur nadiγ ara akk ad issineγ γas ttwaliγ imma deg uxxam-nneγ d 

temγart-iw bennunt mais ur lmideγ ara » 

“S tidet γriγ, xeddmeγ, maca ssneγ ad bnuγ, ssneγ ad xedmeγ aẓeṭṭa, ẓeṭṭeγ le crochet, xeddmeγ 

kullec, γas yella kulec deg uxxam, maca d ayen yelhan ad yesεu umdan lḥerfa deg ufus-is, 

yerna lukan ad d-yemmend ad xedmeγ leḥwayej-a ad ten-xedmeγ avec fierté “ 

Ma nmuqqel tafyirt-a, maca d ayen yelhan ad yesεu umdan lḥerfa deg ufus-is, ad nakez

belli yella ubeddel deg waddad n yideqqi gar zik d tura acku nenna-d deg tazwara n leqdic

akkiya “Lxedma n yideqqi maci d lḥerfa. D ccγel n lal n uxxam am lxedma n taḍut d 

yigran...”4, anamek n waya ma zik ideqqi yettuneḥsab d cγel n uxxam txeddem-it tmeṭṭut d 

amernu I lecγal n uxxam akk, ma tura atan yuγal d lḥerfa tlemmed-it lal n uxxam s lebγi-s, 

war ma iḥettem-itt waddad n tudrt-is ad t-it xdem. 

Ta d ssebba gar tid yettikkin deg nniqsan n yifuras n yideqqi imi tuget n tlawin I nesteqsa

ttwalin takcumi n tmguri γer tudert n yimdanen tegla-d s wayen yelhan, tawwi-d yid-s 

asemhez deg waddad n tudert d nniqsan n leεtab i lxalat. 

4
Ministre de l’agriculture et de la révolution agraire, A la rencontre de la poterie modelée en Algérie, « … la

fabrication de la poterie n’est pas un métier. C’est une des taches de la maitresse de la maison à l’égal du travail
de la laine ou des champs… »P 19.

III-2-4-Leqraya n teqcicin :

        Tasastant-nneγ deg unnar nga-tt kud kraḍ d yiḥricen, timγarin ilan tmusni tameqqrent 

deg taγult-a, tilemmasin deg leεmer d tmecṭaḥ ama d tid yeγran, ama tid yeqqimen deg 

uxxam.

        I lmend n wayen i aγ-ibanen deg unnar, d wayen I d-negmer d issallen γef tneqqiḍt-a, 

yaεni leqraya n teqcicin, ad nini at taddart n Aγdir tura ssγaraen tiqcicin, ladγa deg uγerbaz 

amenzu,  γas akken llant tid ur neγri ara aṭas, maca tamusni tamecṭuḥt tla-tt. 

Yiwet n tikkelt mi nerza γer temγart n At Derraj, nufa-d yelli-s txeddem lmejbud, tettxiḍi 

lkaraku, wa d ssenf n llebsa imuceεen Lezzayer tamannaγt.ur yelli ara dieg wansayen n 

Leqbayel. Akken ad nessegzi ugara atan tugn-aya  ad tefk tamuγli γef ssenf-a n llebs: 

 Karaku s talγa tansayt                                                  Karaku s talγa tamatynut.    

furseγ tagnit steqsaγt tefka-yi-d tiririyin-a:  

«ḥebseγ leqraya deg terminal, ur d-wwiγ le bac, imir qqimeγ deg uxxam, yerra-yi Rebbi ar tin 

n lexyaḍa, am akka tettwaliḍ  aqli xeddmeγ ttesdira-inu asmi ara zewjeγ, d wa tura deg wacu

yella nnfeε, uma ma lemdeγ ideqqi acu ara xedmaγ yes-s, deg wacu ara yinfeε deg lweqt am 

wa, d sah ur txiḍiγ ara I madden akk, maca I lεemrew xeddmeγ s ufus-iw. Yerna deg lweqt-a ti 

γ awsiwin-a i yellan plus moderne” 

Aya yemmal-d d akken adeddel n lweqt, asemhez n waddad n tudert, yerra kra n

yimdanen ad ttafaren kan deffir n wayen yellan d amaynut wa ad s taqqaten deg uwexxer γef 

wayen yellan yakan, imedyaten γef tikti-ya ttaqqten, yerna llant tikkal anda tiririyin I d-nufa 

deg unnar sbeyyinen-d seg yiwet tama asḥqer, ma iseḥa wawal, n lxedma n tlawin n zik, am 

zun d lεib neγ tuγal d taγawsa ur nteddu ara d akk d tallit n tura. Ayen i d-yesekkfalen annect-

a d kra n lehḍur akk d tigawin I nwala deg yimir n tsastant, ad d-nebder gar-aset ti: 

Seld taḍsa n temselγut, tenna-d: “Jamais meyyzeγ ad xedmeγ ideqqi, parceque d ccγel n 

temγarin” 

“ur xeddmeγ ara ideqqi,  yerna ur riγ ara ad t-lemdeγ, parceque tura llan des choses de luxe, 

anda ara idibin ideqqi gar-asent »

« tura ur xeddmeγ kra, mais si un jour bγiγ ad lemdeγ kra n le mitier, tella la coiffure, la 

couture, d leḥwayej yellan rentable i d-yessekcamen adrim » 

Gar tsastanin i nga, tella tin i d-yellan akk d yiwet n tlemẓit rran fell-as 24 n yiseggasen, ur  

teγra ara deg tesnawit, ass-a attan d tin ilan ssenεa n lxedma n lgatu, txeddem, tezuzu, 

txeddem i teslatin d tmeγriwin. Γef wakken I aγ-tenna, telmed lxedma-ya s lmendad n tannant 

I tga deg CFPA” ḥebseγ leqrayaw deg 9eme qqimeγ deg uxxam, ttwaliγ imam tbennu iqbac n 

yideqqi, teggar iẓeṭwan di tazwara bγiγ ad lemdeγ mais tugi-yi yemma, tura ma d aẓeṭṭa 

ggareγ iman-iw ssneγ cwiya ma ideqqi tegguma yemma la teqqar-iyi-d ideqqi yuεer, ur 

tettγarab ara axir. » 

Wa d ayen i d-yekkan s γur kra n teqcicin ur neγri ara deg tesdawit, ma tid yeγran atan amak I 

ttwalin lxedma n yideqqi:

« ula d nekk γriγ tamaziγt, aya yerna yesaget deg leḥmala-inu i wayen icudden γer wayen 

yellan d ansa, cfiγ asmi nebda nlemmed lecγal n uxxam, tella nanna n xwali tettεeyyiḍ fell-

anteγ nekk d ultma d yess-is n xwalti akken ad nekcem deffir uẓeṭṭa wanelmed, mac aula 

yiwen n wass uγ-d-tenna ilaq ad tissineny ideqqi, ur ẓriγ ara iwacu” 

Sya nezmer ad nini tamusni n yideqqi ur d-teqqim ara d asefren gar wid i d-yeskanen

ccṭara d leqfaza n tmeṭṭut, mi d timeqqranin d sut tmusni i yettikkin, seg yiwet n tama, deg 

uwexxer n teqcicin ass-a γef lxedma n yideqqi.  

Rray d tmuγli ad t-naf yemxalaf seg yiwet γer tayeḍ: 

“tura win izemren d ayen yelhan, ayen yessen yiwen deg ddunit-a drus, maca ass-a lweqt

ibeddel, ilaq yiqen ad yeddu akken yella lweqt, nekkenti s teqcicin ass-a neγra ur nesεa ara 

lweqt ad nissin kuleci, ma nessen nnwal d usewwi n uγrum c’est déjà bien.” 

Tagrayt:

           Di taggara n uḥric-a I d-yellan γef ubeddel anmetti deg lxedma n yideqqi deg tddart n 

Aγdir, ad nakez d akken awexxer γef lxedma n yideqqi ila talγiwin-is, ila timental-is.   

Tagrayt tamatut:

Iswi n tezrawt-a d win ibanen seg tazwara-s, am akken I d-nenna yakan, nexdem

leqdic-a akken ad nekkes zzreb γef yiwen n ssenf n leqdic n tmeṭṭut deg taddart n Aγdir I 

yeṭṭafaren taγiwant n At Smaεel, deg tama n Yisaḥliyin. 

Tamezwarut, nexdem-it akken nessissen idles d wansayen I yellan deg yiwen gar tuddart n

ssaḥel ur newwi ara aẓref-nnsent deg tezrawin. Ernu γer waya, deg uheyyi n leqdic-a nemlal-d 

kra n wuguren I yessaweεsen fell-aγ axeddim, ad d-nebder tigejdanin gar-asent: 

-Lexsas ameqqran n yifarisen d tezrawin γef yideqqi, ama s γur imnuda d yimyura I yettaken 

azal I yidles d wansayen n Leqbayel, ama d tizrawin yettwaxdamen deg tesdawit.

- llan kra n yidlisen  γef usentel n yideqqi ur nesssaweḍ ara γur-sen imi ur llin ara deg 

temkerḍit n tesdawit n Bgayet, ayen I aγ-yeǧǧan ad nadi fell-asen berra I tesdawit. 

-Deg unadi n yisallen γef yideqqi d yisekkiren-is, ur d-nufa ara win yuran asentel-a γef 

temnaḍt n Ssaḥel. Γef ssebba n waya, issallen i d-neyeddan deg tezrawt-a d usegzi n tuget n

yisekriren, maci akk, yell-d I lmend n wayen I d-negmer s γur tlawin n taddart n Aγdir. 

            Aqeddim amezwaru I nega deg tezrawt-a d ameslay γef isteqsiyin igjdanen γef-I ara ad 

tbedd.  Syin I d-nessefruri kraḍ n yisteqsiyen I d-yellan tigejda n yixfawen n tezrawt. 

Γer taggara, atantan tiririyin uγur nessaweḍ : 

            Lxedma n yideqqi, deg taddart n Aγdir, yettεedday-d γef ukuẓ n teγsar i 

yettemsetbaεen akk d kra n yisekiren d tigawin i tettwali tmeṭṭut d lεada neγ d lfal. Wi d wid i 

d- ǧǧant tmenza, γef waya tamusni d umamek n yisekiren-a atan γur-sent. 

Ass-a tameṭṭut deg taddart-a, tessen d acu d ideqqi, teẓra d acu ilaq ad as-teg, maca ur 

tessaweḍ ara ad takez anamek n wayen txeddem. Aḥric I yettuxessesen I temsalt n yisekkiren 

n tmeṭṭut deg lxdma n yideqqi yekkes aγumu γef tidet yeffren, yeddarin defir tigawin-a . 

           Ijeqduren n yideqqi deg taddart n Aγdir lan kra n tulmisin I ten-yessemxalafen γef wid 

yellan deg temnaḍin n Leqbayel, am Tizi Uzzu d Tubiret, aya d ayen I nwala seg libεed kan. 

Yemxalaf deg yini s wayes yettwarqam, rrqem yettili-d s umellal d uberkan kan, yerna irien n

rrqem d widak I tettaf dima deg yisufar n yideqqi γas maci d yiwet n tmeṭṭut I t-id-ibnan. 

Lxilaf yettili-d deg usuddes n yiriten kan.

Deg leqdic yecban wa, ur nezmir ara ad nemmeslay γef yideqqi war ma nessukk-d awal, neγ 

war ma nesleḍ izamulen yemxalafen I tessrusu tmeṭṭut tasmaεlit deg taddart n Aγdir γef iqbac-

is.

Nessaweḍ ad d-negmer mraw d ukuẓ n yiriten, nga-yasen tasleḍt, nefka-d anamek n yal yiwen 

deg-sen, ama s uttikki γerf yimeslyen n temsulγa neγ γer wayen I d-yeddan deg yidlisen I 

iselḍen tamsalt-a. Am akken daγen nezmer ad nini belli iriten n yideqqi deg taddart n Aγdir 

lan snat n twuriwin tigejdanin, tamezwarut d cbaḥa, tis snat d allal n taywelt i tessexdem 

tmeṭṭut akken ad temmeslay s tsusmi γef wayen I tt-iceγben. 

           Tamsalt taneggarut, nessaweḍ ad nessbiyyen abeddel anmetti I d-yellan, ass-a, γef 

lxedma n yideqqi deg taddart n Aγdir. Tamsalt-a nesleḍ deg-s snat n tamiwin, amek I ga 

ubeddel-a anmetti deg lxdema n yideqqi? D wacu I timental I d-yeglan yes?

           S umata, atan γer wacu nessaweḍ deg tzrawt-a, maca deg taggara ad nini belli leqdic-a 

yezmer ad yili d win ara yeldin  tiwwura I leqdicat-nniḍen, acku asentel ila wazal-is mi 

tamezwarut d lxedma taqburt, tessaγ iẓuran deg tmura n Yimaziγen, wayen I yugaren ti akk 

mazal idder ar ass-a deg tmetti γef wacu I d-tella tesleḍt; tis snat yal ixef  deg leqdic-a yezmer 

ad yili d tazrawt iman-is mi isentel wessiεen . 

